
Azərbaycan Respublikasının 
Prezidenti İlham Əliyev mayın 
1-də Bakının Səbail rayonunun 
Bibiheybət qəsəbəsində inşa 
olunmuş SOCAR-ın Bakı Ali 
Neft Məktəbinin yeni kampu-
sunun açılışında iştirak edib.
Azərbaycan Prezidenti İlham 
Əliyev yeni kampusda görülən 
işləri əks etdirən stendlərlə ta-
nış olmuşdur.
Dövlət Neft Şirkətinin prezi-
denti Rövnəq Abdullayev və 
Bakı Ali Neft Məktəbinin rekto-
ru Elmar Qasımov dövlətimizin 
başçısına görülən işlərlə bağlı 
məlumat verdilər. Bildirildi ki, 
7 hektar ərazisi olan kampusun 
tikintisinə 2012-ci ildə başlanı-
lıb və tədris üçün tam hazır və-
ziyyətə gətirilib. Dövlətimizin 
başçısı əsas korpusda yaradılan 
şəraitlə tanış olmuşdur. 
Azərbaycan Prezidenti İlham 
Əliyev Bakı Ali Neft Məktəbinin 

tələbə-müəllim heyəti ilə görüş-
müş, çıxış etmişdir. O, demişdir: 
-Bu gün ölkəmizin həyatında 
çox əlamətdar bir gündür. Bakı 
Ali Neft Məktəbinin şəhərciyinin 
açılışını qeyd edirik. Bu şəhərcik 
ən yüksək standartlara cavab ve-
rir. Bakı Ali Neft Məktəbi artıq 6 
ildir ki, fəaliyyət göstərir. Bu fəa-
liyyət çox uğurludur. Bu illər ər-
zində bu məktəb Azərbaycanın 
təhsil məkanında artıq öz layiqli 
yerini tuta bilibdir. Bu gün mək-
təb yeni şəhərciyə, yeni binaya 
köçür. Burada oxumaq, biliklərə 
yiyələnmək üçün bütün şərait 
yaradılıb, ən müasir texnologiya-
lar tətbiq olunur. Bütün binalar 
çox gözəl, zövqlə tikilib, burada 
ən müasir laboratoriyalar fəaliy-
yət göstərir və bu gün mənə təq-
dimat da edildi. Burada təhsilin 
səviyyəsi ən yüksək standartlara 
cavab verəcək. Şadam ki, artıq bu 
məktəbdə müəllim kimi işləyən 

bizim gənc mütəxəssislərimiz də 
öz dövlətinə, Vətəninə sədaqət 
nümayiş etdirirlər. 
Prezident İlham Əliyev qeyd 
etmişdir ki, bu məktəbin yara-
dılması və artıq belə gözəl şəhər-
ciyə köçməsi Azərbaycan qara qı-
zılının insan kapitalına sərmayə 
kimi qoyulduğunu göstərir. Son 
illər ərzində ölkəmizdə yaradıl-
mış yeni təhsil müəssisələri bu 
gün məhz bunun hesabına fəa-
liyyət göstərir. İnvestisiya, maddi 
imkanımız olmasa idi, istəyimiz 
olsa belə bütün bu işləri görmək 
çətin olardı. Biz neftdən əldə olu-
nan gəlirlərdən çox səmərəli şə-
kildə istifadə etdik. 
Dövlət başçısı neft sektorunun 
bu gün ölkəmizin həyatında çox 
mühüm rol oynamasından da-
nışmış, icra edilən layihələrin 
artıq çoxdan ölkə hüdudların-
dan çıxıb, beynəlxalq məna da-
şıdığını söyləmişdir. 

Azərbaycan Respublikası Preziden-
tinin sərəncamına əsasən, aprelin 
25-i ölkəmizdə Sahibkarlar Günü 
kimi qeyd edilir. Bununla bağlı ap-
relin 26-da Bakı Biznes Mərkəzində 
İqtisadiyyat Nazirliyinin və Azər-
baycan Respublikası Sahibkarlar 
(İşəgötürənlər) Təşkilatları Milli 
Konfederasiyasının dəstəyi, Azər-
baycanda İxracın və İnvestisiyaların 
Təşviqi Fondunun (AZPROMO) 
təşkilatçılığı ilə Sahibkarlar Gününə 
həsr olunan konfrans keçirilib. Təd-
birdə aidiyyəti dövlət qurumları-
nın, beynəlxalq təşkilatların, xarici 
ölkələrin Azərbaycandakı ticarət 
palatalarının nümayəndələri, həm-
çinin iqtisadiyyatın müxtəlif sahələ-
rində fəaliyyət göstərən sahibkarlar 
iştirak ediblər.
Azərbaycan Respublikası Sahib-
karlar (İşəgötürənlər) Təşkilatları 
Milli Konfederasiyasının prezi-
denti Məmməd Musayev çıxış 
edərək, ölkədə sahibkarlığın daha 
da inkişaf etdirilməsi istiqamətin-
də atılan addımların sistemli və 
ardıcıl xarakter daşıdığını, Azər-
baycan Respublikasının Preziden-
ti cənab İlham Əliyevin imzaladı-
ğı fərman və sərəncamların, qəbul 

edilən qərarların sahibkarlığın 
inkişafına verilən böyük diqqət və 
qayğının göstəricisi olduğunu vur-
ğulayıb. O, qeyd edib ki, hazırda 
Prezident İlham Əliyevin rəhbərli-
yi altında Azərbaycanın hərtərəfli 
inkişafında yeni mərhələ yaşanır. 
Dövlət başçısının həyata keçirdiyi 
iqtisadi siyasətin əsas xarakterik 
xüsusiyyətləri onun sosialyönüm-
lü olmasının, habelə bütün prob-
lemlərin həllində iqtisadi aspektin 
mövcudluğunun ön plana çəkilmə-
sidir. Dövlət proqramlarının, fər-
man və sərəncamların icrası ölkədə 
gedən iqtisadi inkişafın sürətləndi-
rilməsini uğurla təmin edir, tərəqqi 
prosesində özəl sektorun payını 
və rolunu davamlı şəkildə artırır. 
Azərbaycan biznes mühitinin əlve-
rişliliyi, sahibkarların rahat işləmə-
si üçün ən çox islahatlar aparan 
ölkələrdən biridir. Post-neft iqti-
sadiyyatının qurulması, idxaldan 
asılılığın azaldılması, ölkənin ixrac 
potensialının yüksəldilməsi üçün 
rəqabətqabiliyyətli mal və məhsul-
ların istehsal olunması məqsədilə 
hökumət sahibkarlar üçün böyük 
imkanlar yaradıb. Qeyd edilib ki, 
dövlət başçısının “Ölkəmizin gələ-

cək inkişafı sahibkarlığın inkişafın-
dan asılıdır” strateji xəttinə uyğun 
olaraq həyata keçirilən kompleks 
və ardıcıl tədbirlər, səmərəli döv-
lət dəstəyi sistemi, vergi güzəştlə-
rinin tətbiqi, subsidiyaların veril-
məsi, layihələrin güzəştli şərtlərlə 
kreditləşdirilməsi, dövlətlə birgə 
maliyyələşdirmə və risklərin bö-
lüşdürülməsi səmərəli nəticəsini 
verib. ÜDM-də özəl bölmənin payı 
80 faizi, məşğulluqda 75 faizi ötüb. 
Son zamanlar dövlət başçısının im-
zaladığı fərman və sərəncamlarla 
sahibkarlıq sahəsində aparılan 
yoxlamaların 2 il müddətinə da-
yandırılması, lisenziyalaşdırma 
sisteminin təkmilləşdirilməsi, sa-
tınalmalarda yerli sahibkarlara 
üstünlük verilməsi, gömrük və 
vergi sahəsində görülən işlər, ix-
racın və investisiyaların təşviqi 
mexanizmlərinin tətbiqi sahibkar-
lığın inkişafına göstərilən diqqə-
tin davamı olmaqla özəl bölmənin 
inkişafında xüsusi əhəmiyyət da-
şıyır. 
Milli Məclisin İqtisadi siyasət, sə-
naye və sahibkarlıq komitəsinin 
sədri, akademik Ziyad Səmədzadə 
dövlət başçısının rəhbərliyi ilə son 

dövrdə ölkəmizdə sahibkarlıq fəa-
liyyətinin inkişafı, biznes mühitinin 
daha da yaxşılaşdırılması, eləcə də 
bu sahədə aparılan islahatlar və qə-
bul edilən qanunvericilik aktlarının 
önəmini vurğulayıb.
Nazirlər Kabinetinin şöbə müdiri 
Şahin Sadıqov Azərbaycan Respub-
likasının Prezidenti cənab İlham 
Əliyevin iqtisadi islahatlar paketi 
çərçivəsində sahibkarlığın inkişafı 
ilə bağlı qəbul etdiyi qərarların iq-
tisadiyyatın davamlı inkişafının tə-
min olunması baxımından strateji 
xarakter daşıdığı və sahibkarlığın 
inkişafı üçün yeni dövrün başlan-
ğıcı olduğunu vurğulayıb, iqtisadi 
inkişafda, büdcə daxilolmalarında 
sahibkarlığın rolundan danışıb. 
Azərbaycan Həmkarlar İttifaqla-
rı Konfederasiyasının sədri Səttar 
Mehbalıyev qeyd edib ki, Azər-
baycan Respublikası Prezidenti nin 
21 aprel 2016-cı il tarixli sərəncamı 
ilə hər il aprelin 25-nin Sahibkarlar 
Günü kimi qeyd edilməsi sahib-
karlara göstərilən diqqətin təza-
hürü olmaqla yanaşı, cəmiyyətdə 
sahibkarların rolunun daha geniş-
lənməsinə xidmət edir. 
Konfransda çıxış edən sahibkar-
lar, Azərbaycandakı Amerika Ti-
carət Palatasının, ATİB-in, Azər-
baycan-Fransa Ticarət və Sənaye 
Palatasının nümayəndələri Azər-
baycan Respublikası Prezidentinin 
sahibkarlara daim dəstək göstər-
diyini, sahibkarlıq sahəsində hə-
yata keçirilən islahatları və qəbul 
edilmiş hüquqi aktları böyük ra-
zılıqla qarşıladıqlarını bildirib, sa-
hibkarlığın inkişafına göstərilən 
diq qət və qayğıya, həyata keçiri lən 
çoxsaylı dəstək tədbirlərinə görə 
dövlət başçısına dərin minnətdar-
lıqlarını ifadə ediblər. 
Konfrans çərçivəsində 16 sahib-
karlıq subyektinə ümumi dəyəri 
86,52 milyon manat olan investisi-
ya layihələri üzrə investisiya təş-
viqi sənədi və 15 sahibkara ixracla 
bağlı 731,4 min manat həcmində 
geri ödəmə barədə məktub-sərən-
camlar təqdim edilib.

Aprelin 28-də Azərbaycan Res-
publikasının Prezidenti İlham 
Əliyev Azərbaycan Dövlət Neft 
Şirkətinin (SOCAR) karbamid 

zavodunda tikinti işlərinin ge-
dişi ilə tanış olub.
SOCAR-ın prezidenti Rövnəq 
Abdullayev, karbamid zavodu-
nun direktoru Xəyal Cəfərov və 
“Samsung Engineering” şirkəti 
tərəfdən layihənin rəhbəri Han-
su Kim dövlətimizin başçısına 
görülən işlərlə bağlı məlumat 
vermişlər.
Qeyd edək ki, karbamid za-
vodu layihəsi Prezident İlham 
Əliyevin 2008-ci ilin avqus-
tunda imzaladığı Sərəncamla 

təsdiq edilmiş “2008-2015-ci il-
lərdə Azərbaycan Respublika-
sında əhalinin ərzaq məhsulları 
ilə etibarlı təminatına dair Döv-

lət Proqramı”na və 2014-cü ilin 
dekabrında imzaladığı Sərən-
camla təsdiq edilmiş “Azərbay-
can Respublikasında sənayenin 
inkişafına dair 2015-2020-ci il-
lər üçün Dövlət Proqramı”na 
əsasən icra edilir. Bu zavodun 
təməli 2011-ci ilin dekabrında 
dövlətimizin başçısı tərəfindən 
qoyulub. Karbamid zavodu-
nun tikintisi ilə əlaqədar 2011-
ci ildə beynəlxalq açıq tender 
elan edilib və tenderin nəticələ-
rinə əsasən 2012-ci ildə Koreya 

Respublikasının “Samsung En-
gineering Co. Ltd.” şirkəti mü-
həndislik, satınalma və tikinti 
üzrə podratçı seçilib. Layihənin 
ammonyak və karbamid isteh-
salı üzrə lisenziyaları qismində 
müvafiq olaraq Danimarkanın 
və Niderlandın şirkətləri çıxış 
edir. Həmçinin, layihənin idarə 
edilməsi və müstəqil təftiş xid-
mətlərinin həyata keçirilməsi 
məqsədilə 2015-ci ildə bey-
nəlxalq açıq tender vasitəsilə 
seçilmiş Finlandiya şirkəti ilə 
müvafiq müqavilə imzalanıb.
Dövlətimizin başçısına Sumqa-
yıt sənaye zonasının perspek-
tiv inkişafı ilə əlaqədar qaz tə-
chizatı sisteminin yaradılması 
haqqında da məlumat verilmiş-
dir.
Zavodun tikintisinin bu ilin 
sonunda yekunlaşması nəzər-
də tutulur. Zavodda il ərzində 
təxminən 650-660 min ton kar-
bamid istehsal ediləcək ki, bu 
da daxili tələbatı tam ödəyəcək. 
Layihənin icrasında təxminən 
3200 nəfər çalışır ki, onların da 
3100-ü Azərbaycan vətəndaşı-
dır. Zavod işə düşəndən sonra 
burada 350-400 nəfərin daimi 
işlə təmin edilməsi planlaşdı-
rılır. Layihənin ümumi dəyəri 
təxminən 750 milyon avro təş-
kil edir.

Prezident İlham Əliyev “Əmək pensiyaları haqqın-
da” Azərbaycan Respublikasının Qanununda də-
yişikliklər edilməsi barədə” Azərbaycan Respubli-
kasının 2017-ci il 10 mart tarixli 543-VQD nömrəli 
Qanununun tətbiqi və “Əmək pensiyaları haqqında” 
Azərbaycan Respublikası Qanununun tətbiq edil-
məsi barədə” Azərbaycan Respublikası Prezidenti-
nin 2006-cı il 6 mart tarixli 377 nömrəli fərmanında 
dəyişikliklər edilməsi haqqında fərman imzalayıb.
Trend-in məlumatına görə, qanuna dəyişikliklərə 
əsasən, 63 yaşına çatmış kişilərin və 60 yaşına çatmış 
qadınların fərdi hesabına sığorta hissəsində qeydə 
alınmış pensiya kapitalı əmək pensiyasının mini-
mum məbləğindən az olmayan pensiya təminatına 
imkan verdikdə sığorta stajından asılı olmayaraq, bu 
pensiya təminatına imkan vermədikdə isə azı 25 il 
sığorta stajı olduqda (2017-ci il yanvarın 1-dək yaşa 
görə əmək pensiyası təyin edilmiş şəxslər istisna ol-
maqla) yaşa görə əmək pensiyası hüququ var. Dəyi-
şikliyə əsasən, kişilər və qadınlar üçün pensiya yaşı 
65-ə qaldırılır. Lakin bu müddət mərhələli şəkildə 
tətbiq olunacaq. Kişilər üçün nəzərdə tutulan 63 yaş 
həddi 2017-ci il yanvarın 1-dən başlayaraq 2021-ci il 
yanvarın 1-dək, qadınların yaş həddi 2017-ci il yan-
varın 1-dən başlayaraq 2027-ci il yanvarın 1-dək hər 
il 6 ay artırılacaq.
Əlilliyə görə əmək pensiyasının təyin edilməsi şərt-
lərində edilmiş dəyişikliyə əsasən, əlilliyə görə əmək 
pensiyası I qrup əlillərə ümumilikdə sığorta stajı 5 
ildən az olmamaq şərti ilə, əmək qabiliyyətli yaş 
dövrünün hər tam ili üçün 4 ay sığorta stajı olduq-
da təyin edilir. İkinci və üçüncü qrup əlillərə əlilliyə 
görə əmək pensiyası fərdi hesabın sığorta hissəsində 
qeydə alınmış pensiya kapitalı əmək pensiyasının 
minimum məbləğindən az olmayan pensiya təmina-
tına imkan verməsi şərti ilə, bu maddədə göstərilən 
sığorta stajı olduqda təyin edilir.
Ailə başçısını itirməyə görə əmək pensiyasının məb-
ləği maddəsində edilən dəyişikliyə əsasən, ailə baş-
çısını itirməyə görə əmək pensiyasının sığorta hissə-
sinin əmək qabiliyyəti olmayan ailə üzvlərinin hər 
birinə düşən məbləği bu qanunun 13.3-cü maddəsi-

nin birinci hissəsində nəzərdə tutulmuş əlilliyə görə 
əmək pensiyasının sığorta hissəsinin hesablanması 
mexanizminə uyğun olaraq hesablanmış məbləğin 
əmək qabiliyyəti olmayan ailə üzvlərinin sayına bö-
lünməsi yolu ilə müəyyənləşdirilir. Əmək qabiliyyəti 
olmayan ailə üzvlərinin ailə başçısını itirməyə görə 
əmək pensiyalarının ailəyə düşən ümumi məbləği 
əmək pensiyasının minimum məbləğindən aşağı ol-
duqda, həmin məbləğə çatdırılmaqla ödənilir.
Əmək pensiyaçısı vəfat etdikdə, alınmamış əmək pen-
siyasının ödənilməsi və dəfn üçün müavinətin veril-
məsi maddəsində edilən dəyişikliyə əsasən, əmək 
pensiyaçısı vəfat etdikdə, onun ailəsinə pensiyaçının 
vəfatı tarixinə əmək pensiyasının minimum məbləği-
nin üç misli məbləğində dəfn üçün müavinət verilir.
Əmək pensiyasının minimum məbləği maddəsinə 
edilən dəyişikliyə əsasən, bu qanunun məqsədləri 
üçün əmək pensiyasının minimum məbləği 2017-ci il 
1 yanvar tarixindən 110 manat məbləğində müəyyən 
olunur və sonradan həmin məbləğ bu qanunun 29.1-
ci maddəsinə uyğun olaraq indeksləşdirilir.
Dəyişikliyə əsasən, əlilliyə görə əmək pensiyasının 
pensiya təyin olunan gündəlik qazanılmış məbləği 
tam ödənilir. Əlilliyə görə pensiya təyin edilmiş şəxs 
işləməkdə davam edərsə, onun pensiya təyin olun-
duqdan işləməyən əmək pensiyaçısı kateqoriyasına 
keçdiyi tarixədək olan dövr üzrə toplanan pensiya 
kapitalına və həmin kateqoriyaya keçdiyi tarixdəki 
yaşına müvafiq tələb olunan sığorta stajına əsasən bu 
qanunun 13-cü maddəsinə uyğun olaraq əmək pensi-
yasının sığorta hissəsi yenidən hesablanır.
Qazanılmış əmək pensiyası hüquqlarının nəzərə 
alınması maddəsində edilmiş dəyişikliyə əsasən, 
sığortaolunanların, o cümlədən işləyən əmək pen-
siyaçılarının 2006-cı il 1 yanvar tarixindən 2017-ci il 
1 yanvar tarixinədək olan dövr üzrə fərdi hesabın 
sığorta hissəsində toplanan və istifadə olunmamış 
(əmək pensiyasının sığorta hissəsinin hesablanma-
sında nəzərə alınmamış) pensiya kapitalı 70 faiz ar-
tırılmaqla, 2017-ci il 1 yanvar tarixinə fərdi hesabın 
sığorta hissəsində qeydə alınır.

1 may 2017-ci il tarixində Mərkəzi 
Bankın İdarə Heyətinin növbəti ic-
lası keçirilmişdir.
Bankdan daxil olmuş məlumata 
görə, iclasda son makroiqtisadi 
proseslər geniş müzakirə olun-
muşdur. Müzakirələrdə makroiq-
tisadi sabitliyin təmin olunmasına 
yönəlmiş tədbirlərin həyata keçi-
rilməsi vəziyyəti və başlıca makro-
iqtisadi risklər nəzərdən keçiril-
mişdir.
İclasda qeyd olunmuşdur ki, cari 
ildə tədiyə balansında yaxşılaşma 
meyilləri müşahidə edilir. Nisbətən 
əlverişli neft qiymətləri, ixracın, o 
cümlədən qeyri-neft ixracının art-
ması, habelə rüblük idxalın azal-
ması tədiyə balansının cari hesa-
bına müsbət təsir göstərmişdir. 
Yaranmış vəziyyətdə 2017-ci ilin 
sonuna xarici ticarət balansında və 
cari əməliyyatlar hesabında müsbət 
saldonun yaranacağı gözlənilir.
Cari ilin ötən dövründə qəbul edilmiş 
makroiqtisadi sabitlik çər çivəsi üzrə 
tədbirlər planının ardıcıllıqla həyata 
keçirilməsi, o cümlədən antiinflyasi-
ya xarakterli mühafizəkar pul siyasəti 
makroiqtisadi sabitliyin təmin olun-
masında mühüm rol oynamışdır.
Tədiyə balansında müsbət meyil-
lər və bu şəraitdə valyuta təklifi 
kanallarının genişlənməsi son ay-
larda manatın məzənnəsinin möh-

kəmlənmə trendini gücləndirmişdir. 
Mərkəzi Bankın valyuta bazarında 
iştirakının əhəmiyyətli məhdud-
laşmasına baxmayaraq, manatın 
məzənnəsində volatillik azalmış və 
alış-satış məzənnələri arasında spred 
minimuma enmişdir.
Milli valyutanın möhkəmlənməsi 
trendinin və daxili tələb amilləri-
nin təsiri altında inflyasiya gözlən-
tiləri səngiməyə başlamışdır. Apa-
rılan son sorğulara görə əhalinin 
bütün gəlir qrupları üzrə inflyasiya 
gözləntilərinin azalması müşahidə 
olunmuşdur. Cari ilin son 3 ayın-
da aylıq inflyasiya templəri yanvar 
ayına nəzərən aşağı olmuşdur.
Mövcud situasiyanı və yaran-
mış yeni makroiqtisadi meyilləri 
nəzərə alaraq pul proqramının hə-
yata keçirilməsində çeviklik artırıl-
mışdır. Yaranmış vəziyyət makro-
iqtisadi sabitliyə xələl gətirmədən 
pul təklifini nisbətən artırmağa im-
kan vermişdir.
Həyata keçirilən sabitləşdirmə 
tədbirlərinin inflyasiyanın azalma-
sına ötürülməsi xüsusiyyətlərini 
və vaxtını, makroiqtisadi risklər 
xəritəsində baş verən dəyişikliklə-
ri nəzərə alaraq, Mərkəzi Bankın 
İdarə Heyəti faiz dəhlizinin para-
metrlərinin, o cümlədən uçot dərə-
cəsinin dəyişməz (15%-də) saxlan-
ması barədə qərar qəbul etmişdir.

...Və bu gözlərə nəzər saldıqca, 
düşüncələrimdə qor kimi közərən 
cümlələr də yol götürüb gedir...

� � � � �
Hə, əzizlərim!..
Bu dünyada, bəlkə də, hər şey 
adicə bir heyrətdən başlanır və 
sonra Böyük Heyrətə çevrilir. 
İndiki dünyamızın özü elə bir 
heyrət hissinin nəticəsi deyilmi?!
HEYRƏT - təbiətin sirləri haqqın-
da saysız-hesabsız maraqlarının 
ardınca düşən insanın misilsiz ix-
tiralarına, kəşflərinə doğru aparan 
yoldur, zəngin mədəniyyətlərin, 
böyük sivilizasiyaların başlanğıc 
nöqtəsidir. 
HEYRƏT - insanın öyrənmək 
istəyidir, bilmək ehtiyacıdır, şüu-
run, düşüncənin ətraf aləmlə ilk 
tanışlıq anıdır.
Ulu öndər Heydər Əliyevin - öz 
ömürlüyü ilə böyük bir tarix 
yaratmış bu dahi şəxsiyyətin 
uşaqlıq dövrünün fotosu yenə 
gözlərim qarşısındadır. Onun 
çöhrəsindəki ifadə fotoaparata 
baxan körpələrin heyrətinə bən-
zəmir əsla, o, fotoobyektivə yox, 
bütünlüklə dünyaya baxır.
Baxın, O, bu təlatümlü, qarmaqa-
rışıq dünyaya öz heyrətini necə 
də gizlədə bilmirdi... 

Bu şəklin çəkildiyi həmin an qo-
caman tarixin hansı vədəsidir, 
görəsən?! 
Düşüncələrimə güc verib, xatırla-
mağa çalışıram. 
Amma zamanın nə dəxli var ki, 
əsas olan bu heyrətin varlığıdır...
...Əsr o qədər də yaxşı başlanma-
yıb, dünya hələ də Birinci Dünya 
müharibəsinin sarsıntıları içində-
dir. Üstəlik, yeni təlatümlər bitib 
tükənmir və bu təlatümlərin ən 
sərt rüzgarları keçmiş imperiya-
nın ucqarlarında əsir. 
Bolşeviklər çar Nikolayı yenicə 
taxtdan salıblar, inqilabın dağıt-
dıqlarını yenidən qurub-yaratmaq 
hələ uzun çəkəcək. İctimai düşün-
cə yerlə-yeksandır. Adamların bu 
gündən sabaha ümidi yoxdur. 
Vəziyyət o həddə çatıb ki, keçmiş 
çar imperiyasının Azərbaycan-
dan uzaq ayrı-ayrı əyalətlərində 
adamlar aclıqdan ölməməyin əla-
cındadır.
Silahlı erməni daşnaklarının bir 
neçə il əvvəlki fürsətdən yararla-
nıb Azərbaycanın müxtəlif böl-
gələrində soyqırıma məruz qoy-
duqları, min bir sitəm etdikləri 
Azərbaycan ailələrinin yaraları 
qaysaq bağlamayıb... 
Hələ qabaqda repressiya dalğa-
sı var, bu dalğanın Azərbaycanın 
ictimai fikir tarixinə vuracağı dəh-
şətli zərbələr var, hələ qabaqda 
İkinci Dünya müharibəsinin mü-
dhiş acıları var, bu müharibənin 
Azərbaycan ailələrinə yaşadacağı 
faciələr, aclıq, məhrumiyyət, min 
bir əziyyətlər var... 
Heydər Əliyevin uşaqlıq şəklindən 
heyrətlə baxdığı dünyanın qurşun 
kimi ağır havasına dövrün sərt tu-

fanları qarışıb, param-parça olmuş 
insan taleləri uçuşur bu havada, za-
man öz ağırlığı ilə ömürləri, ümid-
ləri, xoşbəxtlikləri əzib keçir...
Və Heydər Əliyev belə bir dünya-
ya heyrətlə baxır, baxırdı...
Bəlkə həyatının ilk böyük sualla-
rıdır onu heyrətləndirən, kim bi-
lir, bəlkə o vaxt bu şəkli çəkmiş 
üçayaq fotoaparatın alovundan 
gələcəyə düşən işıqdır, bu balaca 
işıqda gözlərinə görünən böyük 
missiyadır?!..
Tarixi missiyalar da elə bir anlıq 
heyrətdən başlamırmı?!
...Və Heydər Əliyevin düşüncələ-
rimi ovsunlayan o uşaqlıq foto-
sunun sirri yavaş-yavaş açılır, 
deyəsən... 
O, bu dünyada nələr gördü və 
nələri görəcəkdi?!
O, nəyə və niyə heyrət edirdi, özü 
nələrlə heyrətləndirəcəkdi?!
Bu tarixi yaradan fotoqraf kimmiş-
sə, özü də bilmədən, o çöhrədəki 
HEYRƏTDƏ böyük bir xalqın ta-
rixini dəyişəcək aydın, işıqlı yolun 
şəklini çəkirmiş...  

Bu yol dünyaya heyrətli baxış-
larla başlanmışdı, böyüyüb yaşa 
dolduqca Tanrının Heydər Əli-
yevin həyatına və onun şəxsində 
Azərbaycan tarixinin böyük bir 
dönəminə verdiyi heyrətamiz ni-
zamlarla, bəzən kəskin dönüşlərlə 
davam etdi. 
TALE ona yüksək rəssamlıq is-
tedadı bəxş etmişdi, üstəlik, orta 
təhsilinin son pillələrinə doğru 
gələcək peşə-sənət yolunu müəy-
yən etməyə başlayanda böyük 
qardaşı artıq Azərbaycanın yenicə 
tanınmağa başlayan gənc rəssam-
larından idi. Əgər bu marağın ar-
dınca getsəydi, şəksiz ki, Heydər 
Əliyev də zəmanəsinin adlı-sanlı 
rəssamlarından olardı. 
TANRI yüksək sənət talantını da 
ondan əsirgəməmişdi, yeniyetmə 
ikən Naxçıvandakı dram dərnəyi-
nin fəal üzvü kimi teatr səhnəsin-
dəki uğurlarına təəccübü gizlədə 
bilmirdilər.
Onu Naxçıvan Pedaqoji Texniku-
munun tələbəsi edən HƏYAT 
Heydər Əliyevin taleyində bu sa-
həyə doğru bir yol müəyyənləş-
dirmişdi. O zəka, o məsuliyyət, 
məşğul olduğu işə o sevgi ilə Hey-
dər Əliyev çox uğurlu bir müəl-
lim, yaxud görkəmli bir Azərbay-
can alimi olacaqdı. 
Azərbaycan Sənaye İnstitutunda yi
yə lənməyə başladığı memarlıq sənə
ti də dövrün ən yüksək perspektivli 
sənətlərindən sayılırdı. Əgər həyatını 
memar kimi davam etdirsəydi, Azər
baycanın ötən əsrdə yetirdiyi ən məş
hur memarların ilk sırasında, yəqin 
ki, Heydər Əliyevin də adı gələcəkdi, 
Azərbaycanın çağdaş memarlıq ta
rixinin zirvəsində qərar tutan əsərlər 
cərgəsində Heydər Əliyevin ucaltdığı 
binalar da görünəcəkdi. 
Amma yenə HEYRƏT!..
TALE, bu dəfə də, onun həyat 
yollarında öz təshihlərini edərək, 
Heydər Əliyevi yolların ən çəti-
ninə səmtləndirdi. O, gənc çekist 
kimi xüsusi xidmət orqanlarında 
fəaliyyətə başladı, kiçik bir vəzifə 
ilə daxil olduğu bu sistemdə təd-
ricən irəlilədi, çiynindəki paqon-
larda ulduzların sayı artdı və bu 
ulduzların parıltısı da böyüdü. 
Bu yolda Heydər Əliyevin uğur-
ları qədər qarşısına çıxan əngəllər 
də çox oldu, onun peşəkarlıqdan 
doğan imkanlarını, əzmkarlığını, 
məqsədyönlülüyünü, liderlik xü-
susiyyətlərini gözü götürməyən-
lər tapıldı. 
Amma qəribədir ki, bu məqamların 
hər birində sanki hansısa fövqəl bir 
qüvvə Heydər Əliyevi qorudu, onu 
üzləşdiyi bütün sınaqlardan daha 

da güclü çıxardı, tarixin çox az hal-
larda yetirdiyi bu işıqlı şəxsiyyəti 
Azərbaycan dövlətinin, xalqının 
gələcəyi üçün mühafizə etdi. 
Bütün bunların özü də bir insanın 
ömürlüyündəki HEYRƏT dolu 
anlar deyilmi?!

Əgər böyük şəxsiyyətlərdən və 
onların yerinə yetirdikləri missi-
yalardan bəhs ediriksə, gərək ra-
zılaşaq ki, tarixdə bu insanların 
yerinə başqasını qoymaq müm-
künsüzdür. 
Çünki şəxsiyyətləri yetirən, on-
ların missiyalarını müəyyənləş-
dirən zamandır, mühitdir, insan-
lardan fərqli olaraq bu amilləri 
dəyişmək, başqası ilə əvəz etmək-
sə, hətta xəyali də olsa, alınmaz... 
HEYDƏR ƏLİYEV öz zəmanəsi-
nin yetişdirdiyi böyük dövlət adamı 
idi. 
Heydər Əliyev fenomeninin yaranma
sından ötrü, Azərbaycanın milli döv
lətçilik tarixində onun dövrü kimi xatırla
nan intibah mərhələsinin başlanmasından 
ötrü bir neçə vacib istiqamət heyrətamiz 
şəkildə üstüstə düşürdü. 
Sovet dövründə Heydər Əliyevə 
qədər Azərbaycana rəhbərlik etmiş 
azərbaycanlı rəhbərlərdən heç biri-
nin siyasi taleyində zaman, şəxsiy-
yət və missiyanın bu qədər uzlaş-
masını, ahəngini görə bilməzsən.
Ötən əsrin 60cı illərində müharibə
dən yenicə çıxmış SSRİnin mühüm 
regionlarından biri kimi Azərbaycanı, 
bu respublikanın axsayan iqtisadiy
yatını dirçəltmək lazım gəlirdi. Azər
baycan yeni bir yolun başlanğıcında 
idi. İkinci istiqaməti seçib irəli apar-
maq xalqına, milli dəyərlərinə sevgi-
dən savayı, yüksək liderlik qabiliy-
yəti, qətiyyət, əzmkarlıq, güzəştsiz 
idarəçilik istedadı və eyni zamanda, 
ziyalılıq, müdriklik tələb edirdi.  
Bütün bunlardan əlavə, dünyada və 
keçmiş sovetlər məkanında müəy-
yən dəyişikliklər, nisbətən yum-
şalmalar da baş verməli idi ki, milli 
məsələlərin inkişafından, cəmiyyət-
də haqq-ədalətin öz yerini tutması 
üçün atdığın səs-küylü addımlardan 
dolayı üzərinə yönələn təzyiq və təh-
didlərdən də özünü qoruya biləsən. 
Belə bir məqamda məhz HEYDƏR 
ƏLİYEV öz şəxsiyyəti, ideoloji 
baxışları, işə münasibəti, qətiy-
yəti, peşəkarlığı ilə bütün zəruri 
istiqamətləri zərgər dəqiqliyi ilə 
tamamlayan ümummilli lider ob-
razı kimi tarix səhnəsinə çıxdı. 

Bundan sonrasında isə yenə HEY-
RƏT başlanır...
Ölkənin geridə qalmış sosialiqtisadi 
həyatını qısa zamanda nizama sal
maq, bütün fəaliyyət sahələrinə dəmir 
intizam gətirmək, cəmiyyətdə haqqə
daləti bərqərar etmək, insanlarda sa
baha inam yaradıb bu inamın gücü ilə 
Azərbaycanı bütün ittifaq məkanında 
qabaqcıllar cərgəsinə yetirməkdən ötrü 
Heydər Əliyevin heyrətamiz liderlik 
bacarığına sahib olmaq lazım idi. 
Ötən əsrin 50-ci illərinin ortaları-
na qədər gərgin psixoloji sarsıntı-
lar yaşamış, repressiya xofundan 
illərlə özünə qapanıb öz içinə çə-
kilmiş cəmiyyətdə milli şüurun 
oyanışına nail olmağı, ana dilimizi 
dirçəltməyi, bu xalqın əsrlər boyu 
yetişdirdiyi tarixi şəxsiyyətlərə, 
vətən tarixinə, ədəbiyyatına, mə-
dəniyyətinə, elminə, milli-mənəvi 
dəyərlərinə sahib çıxmağı, xalqın 
azadlıq ruhunun daşıyıcısı olan 
ziyalıları repressiya maşınından 
qorumağı, onların fəaliyyətini is-
tiqamətləndirməyi ancaq Heydər 
Əliyev bacarardı. 
Mərkəzin min bir maneələrinə 
baxmayaraq, Azərbaycanın in-
kişafı ilə bağlı böyük proqram-
ların qəbul etdirilməsi, ölkənin 
gələcəyi üçün milli kadr poten-
sialının formalaşdırılması, mə-
dəniyyət diplomatiyasının gücü 
ilə Azərbaycanın dünyada tanı-
dılması, cəmiyyətin tədricən, ad-

dım-addım müstəqil həyata ha-
zırlanması və indiyə qədər bütün 
bu sadaladıqlarımın bir-birinə 
paralel, bir-biri ilə həmahəng 
həyata keçirilməsi kimi çətin bir 
missiyanın mərkəzində də Hey-
dər Əliyevdən savayı başqa bir 
LİDERİ təsəvvür edə bilmirsən. 
Moskvada çalışmağa başlayarkən, hə
min illərdə xarici mətbuatın da yaz
dığı kimi, Heydər Əliyevin şəxsində 
Kremldə parlayan türk ulduzu tarixi 
heyrətləndirmişdi. 
Keçmiş imperiyanın ucqar bir şə-
hə rində, sadə əməkçi ailəsində 
dünyaya gəlmiş insanın, üstəlik 
Azər baycan türkünün, İslam üm-
mətinin köməksiz, dəstəksiz, yalnız 
zəkasının gücü ilə addım-addım 
irəliləyərək SSRİ boyda uc suz-
bucaqsız nəhəng imperiyanın əsas 
rəhbərlərindən olması nümu nəsini 
türk və İslam dünyası tarixində ye-
ganə olaraq, yəqin ki, ancaq Hey-
dər Əliyev yarada bilərdi. 

Ötən əsrin 70ci illərində Azərbaycanın 
taleyi digər şəxslərin əlində olardısa, 
baş verəcəkləri təsəvvürünə gətirməyə 
çalışırsan. 1987ci ildə dünya ermənilə
rinin əli ilə və keçmiş ittifaq rəhbərliyi
nin, xüsusilə də Qorbaçov kimilərinin 
qısqanclığı ucbatından vəzifəsindən 
uzaqlaşdırılandan, respublikaya təsir 
imkanları məhdudlaşdırılandan sonra 
Azərbaycanın başına gətirilən fəlakət
lər, Dağlıq Qarabağ düyünü daş kimi 
adamın ürəyindən asılır.
Müstəqilliyin ilk illərində üzləş-
diyimiz faciələr, çətinliklər, ya-
şadığımız ictimai sarsıntılar gəlir 
adamın gözünün önünə. 
Real vətəndaş müharibəsi, par-
çalanma təhlükəsi ilə üz-üzə qal-
mış, ucqarlarında düşmənlə savaş, 
mərkəzində isə hakimiyyət uğrun-
da dartışmalar gedən kövrək bir 
Vətənin yaşadıqları düşür yadına.    
İndiki dünyamızın mü səlman ölkələ
rində çağdaş səlib yürüşləri nin törət
diyi fəlakətləri izlədikcə, dünyaları 
əllərindən alınmış körpələrin gözlə
rindəki kədərinə, anaların göz yaşla
rına, bombalardan canını qurtarmaq 
is tə yərkən, dənizlərdə qərq olan zavallı 
müha cirlərin mü sibətinə şa hid olduq ca 
taleyin 1993cü ildə Azərbayca nı Hey-
dər Əliyevin əli ilə nə qədər böyük fə
lakətdən hifz etdiyinə əmin olursan. 
Və yenə heyrətlənirsən!..
Birdən o həlledici məqamda Hey-
dər Əliyev olmasaydı?..
Bəs, onda Azərbaycan indiki gün-
lərinə gəlib çıxa biləcəkdimi?!
Bəs, bütün ömrü boyu sovet siste
mində çalışmış dövlət xadiminin si
yasi hakimiyyətə qayıdışından sonra 
müstəqil dövlətin gələcəyini, inkişaf 

istiqamətlərini bu qədər aydınlıqla 
təsəvvür edə bilməsi, cəmiyyətdə de
mokratik dəyərlərin bərqərar olmasın
dan ötrü apardığı islahatlar, həyata 
keçirdiyi hüquqi dövlət quruculuğu 
prosesləri, azad bazar iqtisadiyyatı 
yolunda qısa müddətə ölkəyə qazan
dırdığı böyük nailiyyətlər?!
İndi Siz deyin, bunların hərəsi 
bir HEYRƏT nümunəsi deyilmi?!

***
Heydər Əliyev dünyanın bütün 
kamil insanları kimi ömrü boyu 
zora, silaha deyil, ağla, zəkaya bel 
bağlamağı təlqin edirdi, kamalın 
zor üzərində üstünlüyünü dövlət 
rəhbəri kimi şəxsi nümunəsində 
bütün dünyaya sərgiləyirdi, döv-
lətə silah çəkənlərin üstünə hə-
mişə ağlı, müdrikliyi ilə gedirdi və 
hər dəfəsində də qələbə qazanırdı. 
Lider üçün gərək olan bütün xüsusiy
yətlərin onun şəxsiyyətində birbirini 
uğurla tamamlamasının özü də Tan
rının bir möcüzəsi idi... 
Uca və şux qamət, yaraşıqlı sima, 
sağlam bədən və ruh, mahir natiq-
lik qabiliyyəti, dərin zəka, əhatəli 
biliklər, öyrənmək həvəsi, məqsəd-
yönlülük, kübar davranışlar, yük-
sək zövq. Bunların hansısa biri 
olmasaydı, Heydər Əliyevin tarix-
dəki obrazı natamam qalardı bəlkə, 
amma bu xüsusiyyətlərin hər biri bu 
böyük dövlət adamının şəxsiyyətin-
də bir-birini incəliklə tamamlayırdı. 
Bir də uzaqgörənlik!..
HEYDƏR ƏLİYEV XXI əsrin or
talarına doğru dünyada hansı külək
lərin əsəcəyini, yer üzünün hansı 
gərginliklərlə üzüzə qalacağını ay
dın bəsirəti ilə irəlicədən görürdü və 
bilirdi ki, belə laübalı bir dünyada 
Azərbaycanı ancaq onun siyasi xət
tinə sadiq qalan, qurucu Atanın yetiri 
olan qətiyyətli lider qoruyaraq inkişaf 
etdirə bilər. 
2003-cü ildə ulu öndərin Azərbay-
can Respublikasının Prezidenti 
cənab İLHAM ƏLİYEVİ nəzərdə 
tu taraq söylədiyi “MƏN ONA 
ÖZÜM QƏDƏR İNANIRAM!..” 
əminliyi ATANIN öz ÖVLADI-
NA olan inamı ilə bərabər, həm 
də Azərbaycanın bugünkü qüd-
rətli günləri ilə bağlı aydın təsəv-
vürlərdən irəli gələn bir xatircəm-
lik idi... 
Heydər Əliyev xoşbəxt ATA idi - 
çünki bu gün öz xoş əməlləri ilə 
onun inamını doğruldan, üzünü 
ağ edən saleh övladları var, arzu-
larındakı Azərbaycanı qurub ya-
radan, Vətəni tarixinin ən qüdrətli 
çağlarına yetirən, Heydər Əliyev 
missiyasını yaşadan və davam et-
dirən Prezident İlham Əliyev var!..
...Və bu məfkurəni indi layiqin-

cə yaşadan, ailə ocağının qoşa 
qanad kimi cəfakeş qoruyucusu 
Mehriban xanım Əliyevanın mil-
yonlar tərəfindən sevilməsi, qə-
bul olunması ulu öndərin cənnət-
məkan RUHUNA, həm də əbədi 
rahatlıq bəxş edir...
Heydər Əliyev uğurlu dövlət ada-
mı idi - bir liderin öz xalqının milli 
dövlətçilik tarixində görə biləcəyi 
bütün nəcib işləri yerinə yetirmiş-
di çünki. Öz missiyası ilə tarixin ən 
yüksək ucalıqlarına yüksəlmişdi. 
Heydər Əliyev qalib şəxsiyyət 
idi - bütün sınaqlardan mətinlik-
lə çıxmışdı, həyatının ən böyük 
ideallarını gerçəkləşdirə bilmişdi, 
onu yetirən XALQI öz milli hədəf-
lərinə çatdırmışdı. 
...Və yəqin ki, bu da bir Tanrı qis-
məti idi...

***
İllər öncə bir yaz günü Naxçıvana 
ziyarətim zamanı şəhərin mərkə-
zindəki Heydər Əliyev Muzeyin-
də diqqətimi çəkən bir şəkil də 
düşüncələrimi ovsunlamışdı... 
Adi bir şəkildən daha çox insanın 
alın yazısına işarə, qismət dediyi-
miz sirrin hansısa formada şifrələ-
nib qabaqcadan əyan olması faktı 
kimi gözlərimə köçürmüşdüm o 
şəkli də... 
Seyrinə və sehrinə daldığım eks-
ponat böyük rəssamlıq istedadına 
malik Heydər Əliyev o vaxtın pe-
ro-qələmi ilə yeniyetmə bir qızın 
rəsmini çəkib və altında da öz dəst- 
xətti ilə beləcə yazıb: “Zərifənin 
şəkli 12 yaşında çəkilib. 1942-ci il 
aprelin 27-də, axşam saat 9.30-da”.
Əvvəl təəccüblənmişdim, axı Hey-
dər Əliyev gələcək ömür-gün yol-
daşı Zərifə xanım Əliyeva ilə illər 
sonra rastlaşıb peyman bağlaya-
caqdı, o zaman bu rəsm 1942-ci 
ildə necə çəkilə bilərdi?! 
Yenə HEYRƏT məni bürümüşdü... 
Həmin rəsmi çəkərkən Heydər Əli-
yev 12 yaşlı qızdan adını soruşur, 
qız özünü Zarya kimi təqdim edir, 
belə məqamlara həssaslıq göstərən 
(bir telegörüntüdə çay süfrəsi arxa-
sında ulu öndərin “kəklikotu” sö-
zünün “kəkotu” kimi tələffüzünə 
iradını xatırlayıram) Heydər Əli-
yev təhrif olunmuş adla təqdimata 
etirazını bildirir və rəsmin altında 
da öz əlləri ilə məhz belə yazır: 
“Zərifənin şəkli...”
HEYRƏTDƏN necə donmaya-
san?!. 
Tanrım, ilk baxışdan adi görünən 
ömür faktı ilə, bəlkə, öz sevimli bən-
dənə yazdığın Yazını, günlərin birin-
də qarşısına çıxaracağın ömür-gün 
qismətinin adını əvvəlcədən əyan 
edirmişsən və öz qismətini Ona öz 
əlləri ilə yazdırırmışsan...
Heydər Əliyevin o dövrdən dünya-
ya heyrətlə baxan gözləri də bəlkə 
Azərbaycanın bu baxışlarla o tarixə 
düşən xoş bir yazısı imiş, kim bilir... 

 İmamverdi İSMAYILOV, 
Milli Məclisin deputatı, 

əməkdar jurnalist

Azərbaycanın özü qədər ƏBƏDİ
...Və bu şəkil qarşısında ayaq saxladığım həmin o an!..
...Aman Allah, bu nə şəkildir, bu nə baxışlardır?!
Uzun zaman xəyala dalıram... 
Foto qəhrəmanımın dünyaya heyrətlə baxan gözlərinin ifa-
də gücündən sehirlənirəm...
...Bu - həyatın bir anı, həm də bir anın əbədiyyətidir və 
ağ-qara rəng çalarlarından Vaxtın, Əbədiyyətin özü sənə 
baxır... 
Qəlbimdəki sözlər bitib tükənmir və adi kəlmələrlə təsviri 
mümkünsüz əbədiyyət anı qarşısında sözün gücsüzlüyünü 
də... boynuma alıram...

...Hə, əzizlərim...

...Bir də, bir də baxışlarınızı 
qaldırıb bu şəklə baxın, gələ-
cək dühanın sabaha heyrətlə 
baxdığı bu şəklə bir də diqqət 
yetirin...
O, bu dünyaya gəldi və bu 
dünyaya HEYRƏTLƏNDİ...
O, bu dünyaya gəldi və bu 
dünyanı HEYRƏTLƏNDİR-
Dİ...
Bəlkə bu heyrətli baxışlar sa-
bahkı günlərə bir ismarıc idi?..
Bəlkə bizim bu heyrətdən baş-
lanan Ulu Tarix qarşısında 
gördüklərimiz, eşitdiklərimiz, 
bildiklərimiz və düşündüklə-
rimizdir?.. 
...Hər şey, hər şey, həqiqətən də, 
düşündürücü və heyrətləndiri-
cidir!..

Xalqımızın ümummilli lideri 
Heydər Əliyevin anadan olması-
nın 94-cü ildönümünə həsr olun-
muş vergi xidməti əməkdaşları 
arasında ənənəvi şahmat turni-
rinə yekun vurulub.
Aprel ayının 8-də start verilmiş 
yarışlar Olimpiya sistemi üzrə 
keçirilib, yarışlarda vergi orqan-
larının bütün strukturlarının 
əməkdaşları iştirak edib. Ver-
gilər Nazirliyi Aparatının rəh-
bəri Ağasəməd Əfəndiyev turnir 
iştirakçılarına minnətdarlığını 
bildirərək, yarışın maraqlı rəqa-
bət şəraitində keçdiyini qeyd 

edib. Onun sözlərinə görə, Ver-
gilər Nazirliyinin təşkilatçılığı ilə 
keçirilən bu turnir Azərbaycanda 
şahmatın indiki səviyyəyə çatma-
sında müstəsna xidmətləri olmuş 
ulu öndərimiz Heydər Əliyevin 
əziz xatirəsinə həsr edilib. Prezi-
dent İlham Əliyevin də şahmatın 
inkişafına böyük diqqət yetirdiyi-
ni nəzərə çatdıran natiq şahmatın 
maddi-texniki bazasının güclən-
dirilməsi, şahmatçılara göstərilən 
dövlət qayğısı və şahmatçıları-
mızın beynəlxalq yarışlarda qa-
zandıqları nailiyyətlərin sayının 
günü-gündən çoxalması barədə 

danışıb.
A.Əfəndiyev Şəmkirdə bey-
nəlxalq qrossmeyster Vüqar Hə-
şimovun xatirəsinə həsr edilən 
ənənəvi beynəlxalq turnir - 
“Shamkir Chess 2017” supertur-
nirinin keçirildiyini diqqətə çat-
dırıb. Qeyd olunub ki, “Shamkir 
Chess 2017” turniri dünyada şah-
matsevərlər tərəfindən maraqla 
izlənilir və artıq dördüncü ildir 
ki, təşkil edilir. Bu beynəlxalq 
turnirdə dünyanın ən yüksək 
reytinqli qrossmeysterləri iştirak 
edir. Azərbaycan şahmatçıları 
bu turnirdə də uğurlu çıxış edir-
lər. Turnirin ölkə rəhbərliyinin 
də diqqətində olduğunu bildirən 
natiq artıq Şəmkirdə Vüqar Hə-
şimov Şahmat Akademiyasının 
fəaliyyətə başladığını və 200-dək 
gəncin burada şahmatın sirlərini 
öyrəndiyini qeyd edib. Sonra qa-
liblərə diplomlar təqdim edilib.
Turnirin qalibi Vergilər Nazir-
liyinin 11 saylı Ərazi Vergilər 
Departamentinin əməkdaşı Toğ-
rul Qasımov olub. Vergilər Na-
zirliyinin 4 saylı Ərazi Vergilər 
İdarəsinin əməkdaşı Şəhriyar 
Məmmədov 2-ci, Çağrı Mərkə-
zi Departamentinin əməkdaşı 
Mahmud İbrahimov isə 3-cü yeri 
tutub.

Ümummilli lider Heydər Əliyevin 
anadan olmasının 94-cü ildönümünə 

həsr olunmuş şahmat turniri başa çatdı

«Yaşıl dəhliz» və partnyor 
vergi ödəyiciləri

Vergi ödəyiciləri ilə vergi orqanları 
arasında partnyorluq münasibətləri-
nin daha da inkişaf etdirilməsi, vergi 
orqanları tərəfindən belə vergi ödə-
yicilərinə çevik və şəffaf xidmətlərin 
göstərilməsi, onların fəaliyyətinin uço-
tda olduqları vergi orqanlarında vahid 
struktur tərəfindən əlaqələndirilməsi, 
bununla da digər vergi ödəyicilərində 
könüllü əməletmənin təşviqinə nail 
olunması istiqamətində islahatlar apa-
rılır. Bu islahatların davamı olaraq, 
eləcə də biznesin və vergi ödəyicilə-
rinin fəaliyyətinin stimullaşdırılması 
məqsədilə fəaliyyətini şəffaf qaydada 
həyata keçirən vergi ödəyiciləri üçün 
«Yaşıl dəhliz» prinsipi üzrə fərdi və 
sürətli xidmətlərin göstərilməsinə 
başlanıb və şəffaf vergi partnyorluğu 
əsasında fəaliyyət göstərən vergi ödə-
yiciləri ilə işlərin tənzimləmə mexaniz-
minin müəyyən olunması üçün mü-
vafiq qaydalar təsdiq edilib. Vergilər 
Nazirliyinin partnyor ödəyicisi statu-
suna malik olmaq üçün vergi ödəyi-
ciləri bir sıra meyarlara cavab verməli-
dir. Belə ödəyicilər vergi hesabatlarını 
Vergi Məcəlləsində nəzərdə tutulmuş 
müddətlərdə təqdim etməli, vergiləri 
tam həcmdə və vaxtında ödəməli, iş-

lərin yerinə yetirilməsinə cəlb etdiyi 
şəxslərin sayını və onların əməkhaq-
larını düzgün bəyan etməli, müha-
sibat uçotunu beynəlxalq və ya milli 
uçot standartlarına uyğun aparmalı, 
gücləndirilmiş elektron imzaya sahib 
olmalı, yazışmaların elektron şəkildə 
aparılmasına üstünlük verməli və di-
gər meyarlara cavab verməlidir. Part-
nyor vergi ödəyicisi statusunu əldə 
edən ödəyicilərə unikal uçot koduna 
malik bildiriş verilir və onlara ərazi 
məhdudiyyəti nəzərə alınmadan «Ya-
şıl dəhliz» prinsipi əsasında xidmətlər 
göstərilir. Belə ödəyicilərə elektron 
xidmətlər, sənəd qəbulu, hazır sənəd-
lərin verilməsi, elektron sənəd müba-
diləsi, SMS məlumatlandırma xidmə-
ti, habelə ünvanlı (səyyar) xidmətlərin 
göstərilməsi kimi ənənəvi xidmətlərlə 
yanaşı, informasiya və kommunika-
siya texnologiyalarının son nailiyyət-
lərindən istifadə etməklə innovativ 
üsullu xidmətlər də göstərilməkdədir. 
Vergi ödəyicilərinə xidmət mərkəzlə-
rində partnyor ödəyicilər üçün xüsusi 
imkanlar yaradılıb, onlara «Yaşıl dəh-
liz» vasitəsilə növbədənkənar fərdi və 
sürətli xidmətlərin göstərilməsi məqsə-
dilə xüsusi masa ayrılıb. Vergi orqanları 
ilə əlaqələndirilməsi məqsədilə hər bir 
partnyor ödəyici üçün vergi əməkdaş-
larından kuratorlar nəzərdə tutulub. 
Onlar partnyor ödəyicilərin müraciəti 
əsasında ünvanlı xidmətlər göstərmə-
li, vergi qanunvericiliyində dəyişik-
lik olarsa, bu barədə vergi ödəyicisini 
məlumatlandırmalı, onun mənafeləri 
üçün qabaqlayıcı (profilaktik) tədbirlər 
həyata keçirməli, partnyor ödəyicilərin 
hər hansı uyğunsuzluğu yaranarsa, bu 
məsələlərin həlli istiqamətində müva-
fiq tədbirlər görməlidirlər.
 Bu ilin yanvar ayının 25-dən vergi 
orqanları tərəfindən vergi ödəyicilərinə 
partnyorluq statusunun verilməsinə 
başlanılıb. İndiyədək partnyor vergi 
ödəyici statusunun alınması üçün mü-
raciət edən və müəyyən olunmuş me-
yarlara uyğun olduğu müəyyən edilən 
681 vergi ödəyicisi barədə məlumatlar 
araşdırılıb, onlardan seçilmiş 445 vergi 
ödəyicisinin elektron ünvanına «Part-
nyor vergi ödəyicisi statusunun əldə 
edilməsi barədə» bildiriş verilib. 

Xidmət mərkəzlərində işgüzar 
mühit yaradılıb

Vergilərin könüllü ödənilməsi siste-
minin inkişaf etdirilməsi, xüsusilə 
regionlarda sahibkarlığın inkişafı və 
əlverişli biznes mühitinin formalaşdı-
rılması Vergilər Nazirliyi tərəfindən 
daim diqqət mərkəzində saxlanılır. 
2007-ci ildən başlayaraq vergi orqanı 
olmayan şəhər və rayonlarda vergi 
ödəyiciləri üçün müasir avadanlıqlar 
və sürətli internet xətti ilə təchiz edil-
miş 58 xidmət mərkəzi yaradılaraq 
vergi ödəyicilərinin istifadəsinə veri-
lib. Bunların 7-si Bakı şəhərində, 51-i 
isə digər şəhər və rayonlarda yerləşir. 
Xüsusilə regionlarda sahibkarlığın 
inkişafı və əlverişli biznes mühitinin 
formalaşdırılması məqsədilə 51 xid-
mət mərkəzindən 39-u vergi orqanı ol-
mayan şəhər və rayonlarda yaradılıb. 
2017-ci ilin yanvar-mart ayları ərzində 
xidmət mərkəzlərində qəbul edilmiş 
vergi ödəyicilərinin sayı 171.785 nəfər, 
göstərilmiş xidmətlərin sayı isə 279.571 
olub. Xidmət mərkəzlərinə müraciət 
etmiş şəxslərin 73,2%-i məhz region-
larda yerləşən xidmət mərkəzlərinə üz 
tutub. Xidmət mərkəzləri vergi ödəyi-
cilərinin praktiki məsələlərlə əlaqədar 
ən çox müraciət etdiyi ünvandır. Ha-
zırda müraciət edən şəxslərin məm-
nunluğunu və rahatlığını təmin etmək 
məqsədilə xidmət mərkəzlərinin ək-
səriyyəti növbə, qeydiyyat, videonə-
zarət, səsyazma və qiymətləndirmə 
(sorğu keçirmə) sistemləri ilə təchiz 
edilib və mərkəzin girişində 3 elektron 
növbə tutma terminalı quraşdırılıb. 
Xidmət mərkəzlərinə müraciət edən 
şəxslərə burada zəruri kömək göstəri-
lir, onlar bütün elektron xidmətlərdən 
istifadə edə bilir, yazılı (kağız daşıyıcı-
sında) olan müraciətlərini təqdim edə 
və hazır sənədi götürə bilirlər. Bundan 
əlavə, xidmət mərkəzlərində Vergilər 
Nazirliyinin Asan Sertifikat Xidmət-
ləri Mərkəzi adından vergi ödəyicilə-
rinə «ASAN imza» üzrə sertifikat xid-
mətləri göstərilir. Xatırladaq ki, vergi 
ödəyicilərinə xidmət strukturları tərə-
findən aprelin 1-dək 270.758 «ASAN 
imza» sertifikatı verilib. Vergi Məcəl-
ləsinə edilmiş dəyişikliklərə uyğun 
olaraq, bu ildən vergi ödəyicilərinə 

VÖEN xidmət mərkəzlərində fiziki 
şəxslərin ilkin vergi uçotu ərizələrinin 
emalı və şəhadətnamələrin imzalan-
ması, möhürlənməsi və üzlənməsi ilə 
təqdim olunur. 
Yanvar-mart ayları ərzində 22.865 ver-
gi ödəyicisi fəaliyyətini bərpa edib 
ki, bu da ötən ilin müvafiq dövrü ilə 
müqayisədə 48,4% çoxdur. Eyni döv-
rdə 8071 və ya ötən ilin müvafiq döv-
rünə nisbətən 3 dəfə çox təsərrüfat 
subyekti fəaliyyətini bərpa edib. Fəa-
liyyətini dayandırmış təsərrüfat sub-
yektlərinin sayı isə ötən ilin müvafiq 
dövrü ilə müqayisədə 25,9% azalıb. 
Vergi Məcəlləsinin 220.10-cu maddə-
sində göstərilən fəaliyyət növləri ilə 
məşğul olan şəxslər də «Sadələşdiril-
miş vergi üzrə sabit məbləğin ödənil-
məsi haqqında qəbz»in alınması ilə 
bağlı xidmət mərkəzlərinə müraciət 
etdikdə sabit vergi üzrə qəbz yerində-
cə hazırlanır və möhürlənərək vergi 
ödəyicilərinə təqdim edilir. Bu qəbil-
dən olan vergi ödəyiciləri ilə aparılmış 
məlumatlandırma işləri nəticəsində 
aprelin 1-nə qəbz almış vergi ödəyi-
cilərinin sayı 953-ə çatıb. 

Elektron xidmətlərin sayı və
 keyfiyyəti artır 

Vergi orqanı ilə vergi ödəyiciləri ara-
sında birbaşa təmasların minimu-
ma endirilməsi vergi inzibatçılığının 
təkmilləşdirilməsinin əsas element-
lərindəndir. Buna görə də elektron 
xidmətlərin sayının artırılması priori-
tet olaraq qalır. Azərbaycan Respub-
likası Nazirlər Kabinetinin 2011-ci il 
24 noyabr tarixli 191 nömrəli qərarı 
ilə təsdiq edilmiş «Elektron xidmət 
növlərinin Siyahısı»na əsasən, Ver-
gilər Nazirliyi ən çox elektron xidmət 
göstərən dövlət orqanıdır və artıq na-
zirlik tərəfindən göstərilən elektron 
xidmətlərin sayı 65-ə çatdırılıb. Bu 
xidmətlər fiziki şəxslərin (fərdi sahi-
bkarların) və hüquqi şəxslərin onlayn 
qeydiyyatı, vergi ödəyicisinin uçot 
məlumatlarının dəyişdirilməsi, fəa-
liyyətinin dayandırılması və bərpası, 
vergi ödəyicisinin təsərrüfat subyekti-
nin (obyektinin) onlayn qeydiyyatı və 
qeydiyyatdan çıxarılması, NKA-nın 
və POS-terminalların onlayn qeydiy-
yatı və qeydiyyatdan çıxarılması, ver-

gi bəyannamələrinin elektron şəkildə 
təqdim olunması, vergilərin elektron 
formada ödənilməsi və s. istiqamət-
ləri əhatə edir. Vergi ödəyicilərinin 
vergi orqanları ilə əlaqələrinin bütün 
mərhələlərində: qeydiyyatdan bəyan-
namələrin təqdim edilməsinə, vergi 
ödənişlərindən vergi nəzarəti pro-
sesinədək tam şəkildə elektron tex-
nologiyalar üzərindən aparılması ilə 
bağlı sistemli, planlı, vahid mərkəz-
dən idarə olunan tədbirlər görülüb.
Azərbaycan Respublikası Preziden-
tinin «Dövlət orqanlarının elektron 
xidmətlər göstərmə¬si¬nin təşkili 
sahəsində bəzi tədbirlər haqqında» 
23 may 2011-ci il tarixli fərmanı ilə 
müəyyən edilmiş dövlət idarəçiliyi-
nin müasir Avropa standartlarına uy-
ğunlaşdırılması üzrə vəzifələrin icrası 
vergi orqanları ilə vergi ödəyiciləri 
arasında mükəmməl elektron əlaqələ-
rin qurul¬ma¬sın¬da, bu xidmətlərin 
genişlən-dirilməsində yeni mərhələyə 
qədəm qoyub. 2011-ci ildən eti¬barən 
fiziki şəxslərin elektron formada ver-
gi uçotuna alınmasının, 2012-ci ildən 
isə yerli in¬vestisiyalı məhdud məsu-
liyyətli cəmiyyətlərin elektron dövlət 
qeydiyyatının aparılmasına baş¬lanı-
lıb. Bu, ölkəmizdə elektron imzadan 
istifadə edilməklə vətəndaş cəmiyyə-
tinə və biz¬nes aləminə dövlət qurum-
ları tərəfindən təqdim olunan ilk elekt-
ron xidmət olub. Bu sahədə aparılan 
islahatlardan biri də vergilərin ödənil-
məsi prosesinin sadə və rahat olması, 
eyni zamanda, vergi ödəyicilərinin 
vaxtının və xərclərinin azaldılmasına 
şərait yaradılması ilə bağlıdır. 
2012-ci ilin aprel ayından «Vergi və rü-
sumların internet vasitəsilə ödənilmə-
si» elektron xidmətinin tətbiqinə başla-
nılıb. Həmin tarixdən vergi ödəyiciləri 
Vergilər Nazirliyinin www.e-taxes.gov.
az internet səhifəsinin «Onlayn kargü-
zarlıq və e-VHF» bölməsinin «Onlayn 
ödəmə» altbölməsi vasitəsilə öz ver-
gi ödəmələrini həyata keçirə bilirlər. 
2013-cü ildən Vergilər Nazirliyinin 
Asan Sertifikat Xidmətləri Mərkəzi fəa-
liyyətə başlayıb və həmin ildən sahib-
karlıq subyektlərinin onlayn qeydiyya-
tında elektron imza ilə yanaşı, «ASAN 
imza»nın da tətbiqi həyata keçirilir.

Elçin MƏMMƏDOV,
Vergilər Nazirliyinin Vergi 

ödəyicilərinə xidmət və şəffaf vergi 
partnyorluğu departamentinin baş 

direktorunun müavini

Mərkəzi bankın depozit hərracında bağlanıl-
mış depozit əqdləri üzrə orta ölçülmüş faiz 
dərəcəsi aşağı düşür. 
01.05.2017-ci il tarixində Mərkəzi Bank tərəfin-
dən vəsaitlərin cəlb edilməsi üzrə keçirilmiş 
növbəti depozit hərracında tələb 274.9 milyon 
manat, hərrac nəticəsində bağlanılmış depo-
zit əqdləri üzrə orta ölçülmüş faiz dərəcəsi isə 
12,98% təşkil etmişdir. Bu, 2017-ci ildə qeydə 
alınmış ən aşağı faiz dərəcəsidir.
28.04.2017-ci il tarixində keçirilmiş depzoit 
hərracında bağlanılmış depozit əqdləri üzrə 
orta ölçülmüş faiz dərəcəsi 13,53%, 24.04.2017-
ci il tarixində 13,71%, 17.04.2017-ci il tarixində 
13,96%, 14.04.2017-ci il tarixində 14,14%, 10 ap-
rel 2017-ci il tarixində 14,58%, 03 aprel 2017-ci 
il tarixində 14,76%, 31 mart 2017-ci il tarixində 
14,53%, 27 mart 2017-ci il tarixində 14,71%, 17 
mart 2017-ci il tarixində 14,60%, 13 mart 2017-
ci il tarixində 14,65%, 6 mart 2017-ci il tarixin-
də 14,79%, 3 mart 2017-ci il tarixində 14,79%, 
27 fevral 2017-ci il tarixində 14,73%, 20 fevral 
2017-ci il tarixində 14,87%, 17 fevral 2017-ci il 
tarixində 14,73%, 13 fevral 2017-ci il tarixində 
14,74%, 6 fevral 2017-ci il tarixində 14,81%, 3 
fevral 2017-ci il tarixində 14,79%, 30 yanvar 
2017-ci il tarixində 14,60%, 24 yanvar 2017-ci il 
tarixində 14,59%, 17 yanvar 2017-ci il tarixində 
14,00%, 09 yanvar 2017-ci il tarixində 14,80% 
təşkil etmişdi. 
Mərkəzi Bank depozit hərracları vasitəsilə 

dövriyyədəki manat kütləsini azaldır. Yəni, 
dollar alışına yönəldilə biləcək izafi manat yı-
ğılır. Son iki ayda dolların manat qarşısında 
ucuzlaşmasının əsas səbəbi Mərkəzi Bankın 
sterilizasiya (izafi pulun dövriyyədən çıxarıl-
ması) əməliyyatlarıdır.
 Qeyd edək ki, son depozit hərraclarında tələb 
təklifi kəskin üstələyir. 
Mərkəzi Bank depozit hərracları üzrə son dövr-
lər 14 gün müddət və 12,01%-14,99% faiz inter-
valı müəyyən edib. Ötən il keçirilmiş hərraclar-
da müddət 28 gün idi.
 Mərkəzi Bank 13 iyun 2016-cı ildə keçirilmiş 
birinci hərracda 6,49% dərəcəsi ilə 129 milyon 
manat cəlb etmişdi. Ən yüksək faiz dərəcəsi 
14,98% olaraq 2016-ci ilin 14 noyabr tarixində 
qeydə alınmışdı.

Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

2016-cı il kənd təsərrüfatında dö-
nüş ili kimi tarixə düşdü. Azər-
baycanda ənənəvi sahələr olan 
pambıqçılıq, baramaçılıq, tütün-
çülük, çayçılıq, fındıqçılıq və di-
gər sahələr bərpa və dirçəliş yo-
luna çıxarıldı. Yaxın illərdə həmin 
sahələrin sıçrayışlı inkişafı təmin 
olunacaq, istehsal edilən məhsu-
lun keyfiyyəti yüksək standartlar 
səviyyəsinə qaldırılacaq, bütün 
əsas istiqamətlər üzrə artan di-
namika özünü göstərəcək. Res-
publikamızın aqrar sektorunda 
reallaşdırılan islahatlar, azad sa-
hibkarlığın təsdiq edilməsi, cənab 
Prezident İlham Əliyev tərəfindən 
imzalanan fərman və sərəncamlar 
öz real bəhrəsini verməkdədir.
Azərbaycanın qeyri-neft sektoru-
nun strukturunda strateji sahələr-
dən biri olan pambıqçılığın inkişaf 
etdirilməsi ilə bağlı dövlət başçı-
sının qəbul etdiyi qərarlar, həmin 
qərar və göstərişlərin yerinə yeti-
rilməsi istiqamətində görülən təd-
birlər bu gün sözügedən sahənin 
sürətli inkişafı üçün əlverişli zə-
min yaratmışdır.
Ölkə iqtisadiyyatının diversifika-
siyasını təmin etmək məqsədilə 
son üç ildə cənab prezidentin rəh-
bərliyi ilə qəbul edilən regional 
inkişaf proqramlarının gerçəkləş-
dirilməsi nəticəsində bölgələrdə 
geniş infrastruktur quruculuğu 
aparılmış, yerli istehsalın inkişafı 
üçün münbit şərait yaradılmışdır. 
Hazırda qarşıda duran əsas və-
zifə əlavə valyuta tələbi yaradan, 
idxalı əvəz edən və ölkəyə valyu-
ta axınını təmin edən məhsulların 
istehsalını genişləndirmək, həmin 
sahələrə yönəldilən investisiya-
ların həcmini artırmaq, onlardan 
səmərəli istifadəni təmin etmək 
və yerli istehsalla bağlı bütün in-
frastruktur layihələrini vaxtında 
reallaşdırmaqdan ibarətdir. Bu 
işlərin həyata keçirilməsi sonucda 

məşğulluğun təmin olunmasına, 
əhalinin gəlirlərinin artmasına, 
maddi və sosial təminatının yaxşı-
laşmasına gətirib çıxaracaq. Ölkə-
mizdə pambıqçılığın inkişafı əldə 
olunan xammaldan müxtəlif çeşid 
və növlərdə məhsul istehsalına 
başlanmasını zəruri vəzifə kimi 
qarşıya qoyur. 
Pambıqçılıq ölkə iqtisadiyyatına 
böyük mənfəət gətirəcək, valyu-
ta axınını təmin edəcək fəaliyyət 

növüdür. Pambıq elə məhsuldur 
ki, dünya birjalarında satılır, ona 
tələbat ildən-ilə artır. Pambığın 
və mahlıcın satışı üçün bazarlar 
aramağa ehtiyac yoxdur. Bu pam-
bıqçılığı üstün mövqeyə gətirib 
çıxaran ən mühüm amildir. Eyni 
zamanda, pambıqçılıq əməktu-
tumlu kənd təsərrüfatı sahəsidir. 
Sovetlər dönəmində Azərbaycan-
da pambıqçılıq yüksək inkişaf zir-
vəsinə gəlib çıxmışdı. Ötən əsrin 
70-ci illərindən başlanan bu dalğa 
sovetlər birliyi çökənədək davam 
etdi. Məhz həmin illərdə əhali-
nin güzəranı yaxşılaşdı, insanlar 
özlərinə ev tikdilər, minik avto-

mobili aldılar, kəndlər, qəsəbələr 
simasını büsbütün dəyişdi. Əmək 
qəhrəmanlarının səsi-ünü aləmə 
yayıldı, onlara yüksək dövlət mü-
kafatları verildi, şəninə mahnı-
lar qoşuldu. Pambıq hər bir kənd 
adamının sevimli məşğuliyyətinə 
çevrildi, necə deyərlər, həyat tər-
zinə daxil oldu. Keçən il pambıq 
əkilməsi başlanan kimi on min-
lərlə əmək adamı çağırış, göstəriş 
gözləmədən sahələrə axışdı. 

2017-ci ildə pambıqçılığa daha bö-
yük önəm verilib. Hazırda dünya 
bazarında pambıq ehtiyatlarının 
azalması, tələbin təklifi üstələmə-
si və bunun fonunda qiymətlərin 
yüksəlməsi qədim ənənələrə ma-
lik Azərbaycanda pambıq isteh-
salının genişləndirilməsini zəruri 
vəzifə kimi ortaya qoyub. Bu il 
22 rayonda 136 min hektar sahə-
də pambıq əkini həyata keçirilib. 
Keçən il bu rəqəm 51 min hektar 
təşkil etmişdir. Bu il Ağcabədi ra-
yonunda 3 min hektar, Bərdədə 
8900 hektar, Biləsuvarda 11 min 
hektar, Cəlilabadda 500 hektar, 
Füzulidə 2 min hektar, Goran-

boyda 5 min hektar, Hacıqabul-
da 1200 hektar, İmişlidə 18 min 
hektar, Kürdəmirdə 4 min hektar, 
Neftçalada 10 min hektar, Saatlı-
da 17100 hektar, Sabirabadda 15 
min hektar, Salyanda 7 min hek-
tar, Samuxda 30 hektar, Tərtərdə 
3 min hektar, Ucarda 2500 hektar, 
Ağsuda 2500 hektar, Yevlaxda 2 
min hektar, Zərdabda 3100 hektar 
sahədə pambıq əkini həyata keçi-
rilib. Pambıqçılığa böyük həcmdə 
sərmayə yönəldilib, bütün digər 
zəruri tədbirlər görülüb.
Keçən il və bu il ölkəyə minlərlə 
texnika və digər avadanlıqlar gə-
tirilib. Belə ki, 2016-cı ildə respub-
likamıza 100 ədədə yaxın pambıq-
yığan kombayn gətirilmişdisə, cari 
ildə 200 yeni kombaynın gətiril-
məsi nəzərdə tutulur. Bölgələrdə 
suvarma sistemlərinin yaxşılaşdı-
rılması üçün meliorasiya tədbir-
ləri genişləndirilir və dövriyyəyə 
yeni əkin sahələri daxil edilir. 
«Azərbaycan Meliorasiya və Su 
Təsərrüfatı» ASC-nin torpaq işi 
görə bilən 1642 ədəd texnikası böl-
gələrə suvarma və kollektor-dre-
naj şəbəkələri üzərinə köçürülüb. 
Şəbəkənin lildən təmizlənməsi 
üzrə nəzərdə tutulan işlərin hamı-
sı icra olunub. Suvarmaya hazırlıq 
məqsədilə pambıqçılıq rayonla-
rında 4561 kilometr suvarma ka-
nalları, 460 kilometr kollektor-dre-
naj şəbəkəsi lildən təmizlənib. 
Suvarma kanalları üzərində 500-
dən artıq hidrotexniki qurğu təmir 
edilib. Pambıqçılıq rayonlarında 
126 subartezian quyusu qazılıb, 
11 quyuda işlər tamamlanma mər-
hələsindədir.
Əkin sahələrinin su təminatı-
nın yaxşılaşdırılması məqsədilə 
pambıqçılıq rayonlarının istismar 
idarələrinə 16 ədəd yeni torpaqqa-
zan texnika, 25 ədəd müxtəlif nəq-
liyyat vasitəsi, 492 subartezian na-
sosu, 21 səyyar nasos stansiyası, 

140 nasos, 171 elektrik mühərriki 
və digər avadanlıqlar ayrılıb. Eyni 
zamanda, «Gilan Holding»in Gi-
lan kənd təsərrüfat qrupu tərəfin-
dən bu il pambıq əkini üçün hədəf 
olaraq 70 min hektar əkinin aparıl-
ması nəzərdə tutulub. Bu məqsəd-
lə 10800 pambıqçı-fermerlə müqa-
vilələr bağlanıb, 60 min hektar 
sahədə şum aparılıb, 30 min hek-
tar sahə arata qoyulub, fermer-
lərə 2 milyon manat avans verilib. 
Rayonlar üzrə əməliyyat planı və 
aqrotexniki xəritələr hazırlanıb, 
yüksək reproduksiyalı pambıq 
toxumu tədarük edilib və bunun 
hesabına toxuma olan tələbat tam 
şəkildə ödənilib. Bundan başqa, 16 
min ton ammonium-nitrat, 1499 
ton AFK, 536 ton amofos gübrəsi 
tədarük edilib, əlavə olaraq 7500 
ton ammonium-nitrat və 670 ton 
bitki mühafizəsi vasitələri sifariş 
olunub və bu proses davam etdiri-
lir. «MKT İstehsalat Kommersiya» 
MMC hazırda 2995 ədəd texnika, 
o cümlədən 108 ədəd kombayn, 
387 ədəd trak¬tor, 2500 ədəd 
müxtəlif təyinatlı qoşqu vasitəsilə 
fermerlərə xidmət gös¬tərir. Bun-
dan əlavə, sözügedən cəmiyyət 
tərəfindən «Aqrolizinq» ASC-yə 
2770 ədəd texnika sifariş edilib.
Xam pambığın 15 qəbul məntəqə-
sində tədarükü, 12 pambıqtəmiz-
ləmə zavodunda emal edilməsi 
planlaşdırılır. 2017-ci ildə «MKT 
İstehsalat Kommersiya» MMC 
tərəfindən 140 min ton xam pam-
bığın toplanması nəzərdə tutulur. 
Tədarük edilən xam pambığın 
emalından 53200 ton mahlıc, 70 
min ton çiyid, 2100 ton köməkçi 
məhsullar, çiyidin emalından isə 
8 min ton rafinə edilmiş yağ və 48 
min ton jımıx alınması proqnoz-
laşdırılır.
Görülən sistemli və ardıcıl təd-
birlər ölkəmizdə aqrar sahənin, o 
cümlədən pambıqçılığın inkişa-

fına güclü təkan verəcək və qısa 
zaman kəsiyində Azərbaycanın 
«ağ qızıl» ölkəsi kimi şan-şöhrə-
ti geri qayıdacaq. Bu yaxınlarda 
Saatlı rayonunda pambıqçılığın 
inkişafı ilə bağlı keçirilən geniş 
müşavirədə Azərbaycan Respub-
likasının Prezidenti cənab İlham 
Əliyev bu il pambıqçılıqda yük-
sək nəticələrin əldə ediləcəyinə 
əminliyini ifadə etmiş, növbəti üç-
dörd ayda çox fəal iş aparmağın 
önəmini dilə gətirərək demişdir: 
«Yerli icra orqanlarının üzərinə 
böyük vəzifələr düşür. Keçən ildə 
də onlar qısa müddət ərzində yax-
şı işlədilər. Onlar bu il də bütün 
işləri yüksək səviyyədə təşkil et-
məlidirlər». Əmək resurslarından 
səmərəli istifadə olunmasını, təda-
rükçü şirkətlərin yerli icra orqan-
ları ilə sıx əməkdaşlıq etməsinin 
önəmini qeyd edən dövlət başçısı 
vurğulayıb ki, İqtisadiyyat Nazir-
liyi, Kənd Təsərrüfatı Nazirliyi, 
«Azərbaycan Meliorasiya və Su 
Təsərrüfatı» ASC yerli icra orqan-
ları ilə birlikdə çalışmalıdırlar. Cə-
nab prezident qeyd etmişdir ki, 
bütün bu işlər ümumi rəhbərlik və 
koordinasiya məsələləri Prezident 
Administrasiyası tərəfindən həya-
ta keçiriləcəkdir. Ölkənin bütün 
müvafiq qurumlarının bu nəcib və 
şərəfli işə səfərbər olunması, təsər-
rüfat adamlarının gərgin zəhməti 
və əzmkar işi uğurlu nəticələrin 
qazanılacağından soraq verir. Bu 
gün tarlalarda böyük coşqu yaşa-
nır, hər kəs sübh tezdən toran qo-
vuşanacan iş başındadır. Bol məh-
sulun əsası indidən qoyulur. Axı, 
torpaq da insan kimidir, sevgi və 
nəvaziş tələb edir. Gərək torpağa 
elə qulluq göstərəsən ki, ondan 
istədiyini ala biləsən. Məhsul bol 
olanda insan kimi torpağın da üzü 
gülür, çöhrəsi açılır.

Zülfü İLYASOV,
bölgə müxbiri

AĞ QIZILIN ƏVVƏLKİ ŞÖHRƏTİ ÖZÜNƏ QAYIDIR

“Rabitəbank” ASC 2017-ci ilin 1-ci rü-
bünü 450 min manat mənfəətlə başa 
vurub.
Azərbaycanın bank sektorunda aparıcı 
mövqelərdən birini tutan “Rabitəbank” 
ASC 2017-ci ilin 1-ci rübünü mənfəətlə 
başa vurub.
Bankdan daxil olmuş məlumata görə, 
bankın aktivləri 31 mart 2017-ci il ta-
rixinə ilin əvvəli ilə müqayisədə 17% 
artaraq 499,5 mln. manat, müştərilərin 
depozit həcmi 24% artaraq 352,6 mln. 
manat təşkil etmişdir. Bankın məcmu 
kapitalı 61,9 mln. manat təşkil etmişdir.
Cari ilin birinci rübü ərzində bankın 
xalis faiz gəlirləri 2,4 mln. manat, xalis 
qeyri-faiz gəlirləri isə 2,7 min manat 
təşkil etmişdir.
 Bank 2017-ci ilin 1-ci rübü ərzində 
plastik kart infrastrukturunu möhkəm-

ləndirərək, aktiv plastik kart hesab is-
tifadəçilərinin sayını 42780-ə, ATM şə-
bəkəsini isə 58 ədədə çatdırmışdır.
 Bank həmçinin cari ilin 1-ci rübü ərzin-
də 49 min ədəd olmaqla 30 mln. manat 
həcmində sürətli pul köçürməsini və 65 
min ədəd olmaqla 2,8 mln. manat həc-
mində kommunal odənişi müştəriləri 
üçün həyata keçirmişdi.
 Hazırda Rabitəbank-da 146 min-dən 
çox hüquqi şəxs və fiziki şəxslərdən 
ibarət müştəriyə xidmət olunur, həmçi-
nin bankda 597 nəfər təcrübəli və ixti-
saslı peşəkar heyət çalışmaqdadı.

Azərbaycan Mərkəzi Bankının (AMB) 
valyuta ehtiyatları bu il mayın 1-nə 4 619,3 
mln. ABŞ dolları təşkil edib. Bu, aprelin 1-i 
ilə müqayisədə 186,6 mln. dollar və yaxud 
4,2% çoxdur.

İlin əvvəlinə nisbətən qurumun valyu-
ta ehtiyatları 644,9 mln. dollar və yaxud 
16,2%, son 1 ildə isə 498,7 mln. dollar və 
yaxud 12,1% artıb. 
 Pul bazası dedikdə, pul kütləsinin 
Mərkəzi Bank tərəfindən qısa müddət 
ərzində dəyişdirilə bilən hissəsi nəzər-
də tutulur. Pul bazasının tərkibinə döv-
riyyədə olan nağd pul və bank ehtiyat-
ları (kommersiya banklarının Mərkəzi 
Bankdakı müxbir hesablarının qalıqları) 
daxildir. Pul kütləsi dövriyyədə olan 
nağd və qeyri-nağd ödəniş vasitələrinin 
məcmusudur. 

"AtaBank" ASC-nin “Nağdsız ödə, 
nağd qazan" adlı ani stimullaşdırıcı 
lotereya kampaniyası yenidən baş-
layır. Kampaniya 01 may 2017-ci 
il tarixindən başlayıb və 31 dekabr 
2017-ci il tarixinədək davam edə-
cəkdir. Lotereyada "AtaBank" ASC 
tərəfindən ticarət, ictimai-iaşə və ya 
xidmət obyektlərində quraşdırılmış 
POS-terminallar vasitəsilə Azərbay-
canda fəaliyyət göstərən istənilən 
bank tərəfindən emissiya edilən ödə-
niş kartları ilə nağdsız əməliyyatlar 
aparan rezident şəxslər iştirak edə 
bilərlər. Keçən il olduğu kimi “Ata-
Bank” ASC kartları ilə ödəniş edən 
və çekləri təqdim edən kart sahib-
lərinə hər 10 manatlıq çek üçün bir 
kupon təqdim edilir. Digər bankla-

rın kartları ilə ödəniş edənlər isə 20 
manatlıq alış-veriş çekinə görə bir 
kupon əldə edəcəklər! 
Ani stimullaşdırıcı lotereya kuponları-
nın əldə edilməsi üçün kart istifadəçisi 
təqvim ayı ərzində "AtaBank" ASC-nin 
POS-terminallar şəbəkəsində nağdsız 
aparılmış əməliyyatlar üzrə çekləri 
toplayaraq bankın istənilən filial və ya 
şöbəsinə müraciət etməlidir. 
Qeyd edək ki, kampaniyada minlərlə 
uduşlar vardır. Əlavə edək ki, kam-
paniyanın keçirilməsində məqsəd 
ölkədə nağdsız ödənişlərin stimul-
laşdırılması sahəsində aparılan təd-
birləri sürətləndirməkdir. 
”AtaBank”ın 100 faiz yerli kapitallı, 
yüksək texnologiyalı universal Azər-
baycan bankıdır. 

Mayın 3-də start götürəcək 
“Tour d’Azerbaidjan-2017” 
beynəlxalq velosiped turu 
əvvəlki illərdə olduğu kimi 
dəstək olaraq “AtaBank” 
ASC iştirakçılarını səyyar 
bankomatı olan “AtaMatik” 
ilə müşayiət edəcəkdir. 
Ümummilli Lider Heydər 
Əliyevin anadan olması-
nın 94-cü ildönümünə həsr 
olunan 5 günlük yarışda 
əvvəlki illərdə olduğu kimi 
velosipedçiləri ölkəmizin 
Bakı, Sumqayıt, Qəbələ, 
Oğuz, Şəki, Şamaxı, İsma-
yillı, Pirqulu və digər böl-
gələrində müşayiət edəcək 
“AtaMatik” iştirakçılara, 

azarkeş və nümayəndələrə 
müxtəlif növ bankçılıq 
əməliyyatlarından istifadə 
imkanı yaradacaq. “Ata-
Bank” ASC-nin səyyar ban-
komatı olan “AtaMatik” 
vasitəsilə hər kəs nağd pul 
çıxara, habelə nağdsız ödə-
nişlər və digər bank əməliy-
yatları apara biləcək.
Qeyd etmək istərdik ki, 
“AtaBank” ASC olaraq ölkə-
mizdə keçirilən nüfuzlu 
və mötəbər idman yarışla-
rında əhaliyə, idmançılara 
və ölkəmizin qonaqlarına 
dəfələrlə “AtaMatik” səyyar 
bankomat xidmət edib. 
Bütün idman sevərləri ve-

loturda iştirak edəcək Azər-
baycanın “Synergy Baku” 

komandasına dəstək olma-
ğa çağırırıq. 

“AtaMatik” yenidən “Tour d’Azerbaidjan”-da

26 апреля специально для студентов UNEC 
состоялся тренинг на тему «Повышение эф-
фективности управления на предприятиях, 
системный подход к менеджменту».  
В начале тренинга директор Центра карьеры 
UNEC Фуад Алиев коснулся вопроса сотруд-
ничества с компанией “AtaHolding”, которая 
первая принесла в Азербайджан культуру 
управления холдингом и организовала дея-
тельность в соответствии с современными 
стандартами управления.  Он подчеркнул о 
значимости тренингов, организованных пре-

стижной компанией для студентов UNEC.   
На тренинге сотрудник компании 
“AtaHolding” Эльмеддин Гусейнов дал сту-
дентам UNEC подробную информацию о 
планировании деятельности, обеспечении 
ресурсов, организации и применении про-
цесса бизнеса, мониторинге деятельности и 
обеспечении устойчивого развития. Также 
среди участников состоялась групповая ра-
бота по планированию деятельности и со-
ставлению процесса бизнеса. 
Как известно, качественные услуги явля-
ются залогом обеспечения конкурентоспо-
собности каждой компании. На тренингах 
были затронуты вопросы устойчивого раз-
вития, повышения конкурентоспособности, 
создания системы управления качеством и 
управления человеческими ресурсами. 
В конце Эльмеддин Гусейнов высказал свое 
мнение по поводу тренинга: «Студенты 
UNEC проявили большой интерес тренин-
гам. Считаю, что полученной информацией 
они смогут воспользоваться в годы студен-
чества, а также в своей трудовой деятельно-
сти в будущем».  

Сотрудник компании «AtaHolding» 
провел тренинг для студентов UNEC

ООО «Azercell Telekom» объявляет «Летнюю 
Студенческую Программу Стажировки» для 
студентов группы SABAH Миниистерства 
Образования. Эта программа осуществляется 
в рамках меморандума, подписанного между 
сторонами. Согласно правилам, студенты по-
следних двух курсов SABAH до 8-го мая 2017-го 
года могут подать заявку для участия в «Летней 
Студенческой Программе Стажировки». Для 
этого требуется перейти по ссылке https://www.
azercell.com/az/company/career/development_
oportunities/intern_summer_2017/  Отметим, 
что будут рассматриваться  заявки, полученные 
только с адреса @sabah.edu.az 
Начиная с  1-го июля в рамках «Летней Сту-
денческой Программы Стажировки», сту-
денты получат возможность приобрести 
практические навыки в течение 2х месяцев. 
«Летняя Студенческая Программа Стажи-
ровки» в Azercell  предоставляет возмож-
ность студентам применить теоретические 
знания, полученные  в университете, в ре-
альной рабочей обстановке. Студенты, по-
лучая знания непосредственно в телеком-
муникационной отрасли, вовлекаются в 
интересные и ответственные проекты, что, в 
свою очередь, наряду с приобретением опы-

та, помогает молодежи в развитии будущей 
карьеры. В рамках «Летней  Студенческой 
Программы Стажировки» Azercell, проводи-
мой с 2008 года по настоящее время, прошли 
стажировку 112 студентов, из них 16 студен-
тов трудоустроены в компании.
 Напомним, что основа сотрудничества с 
группами SABAH была заложена задолго 
до этого мероприятия. В прошлом году 50% 
мест в рамках Студенческой Программы 
Azercell по городу Баку были выделены для 
студентов групп SABAH. Помимо этого, сре-
ди 5 групп, которые были отобраны по ре-
зультатам шестимесячной инкубационной 
программы, проводимой в сотрудничестве 
с Центром Предпринимательства и Инно-
ваций Barama, состояла из студентов груп-
пы SABAH. В конце прошлого года Azercell 
провела для студентов групп SABAH оз-
накомительный тур по Azercell Plaza и ко-
роткие информационные сессии по темам 
«Знакомство с GSM Технологиями», «Управ-
ление продуктами», «Создавай свой Бренд». 
Сотрудники Отдела Кадров 17-20 февраля 
прошли двухдневный тренинг для студен-
тов в рамках проекта «Зимняя Школа Карье-
ры SABAH»

Студенты Карьерной Академии SABAH 
пройдут стажировку в Azercell

Azercell Telekom с целью обеспечения высо-
коскоростным интернетомсвоих абонентов 
проводит новую кампанию. В рамках этой 
кампанииабоненты Azercell Telekom смогут 
приобрести смартфоны на выгодных усло-
виях без предоплаты и подключиться к ин-
тернетпакету в подарок.
Таким образом, с 01.05.2017 в рамках кам-
пании «1001 смартфон» абоненты получа-
ют возможность стать обладателями самых 
современных смартфонов с 4G поддержкой, 
как iPhone 7 и iPhone 5S стоимостью начи-
ная от 89 и 55 AZN.
Помимо предоставления смартфонов 
iPhone7 и iPhone5S, Azercell также дает пре-
имущество пользоваться объемными ин-
тернет пакетами(5GB/10GB/безлимитный) 
в подарок и делать звонки внутри страныпо 
выгодной цене (1мин=0.06AZN).

Абоненты, желающие подключиться к кам-
пании, могут подойти в один из Центро-
вАбонентского Обслуживания компании 
Azercell, как в Баку так и в регионах, и вы-
брать любое предложение.

Первый Оператор Мобильной Свя-
зи и Ведущий Провайдер Мобиль-
ного Интернета в Азербайджане 
– компания Bakcell, с радостью со-
общает о результатах набора для 
участия в программы ускорени-
я«Applab». В ходе отбора, за право 
принять участие в проекте «Applab»-
боролись самые креативные и ин-
новационные разработчики мо-
бильных приложений и аппаратных 
средств, дизайнеры 3D(трехмерной) 
печати, специалисты по разработке 
программного обеспечения и игр 
на базе HTCVirtualreality, а также 
платформ электронной торговли и 
другие специалисты в сфере инфор-
мационных технологий. 
28 апреля 2017 г. в центре «Applab» 
состоялось подписание контрактов 
между Bakcell и командами-фина-
листами прошедшими финальный 
отбор.В соответствии с контракта-
ми, разработчики в течение 6 меся-
цев будут работать над осуществле-
нием своих проектов.
«Компания Bakcell постоянно нахо-
дится в поиске стартапов, разработ-
чиков и других заинтересованных 
команд, ищущих признания своих 
талантов, а также новые источники 
финансирования. Благодаря данной 
программе, уже который год, разра-
ботчики мобильных приложений и 
аппаратных средств имеют возмож-
ность представить свои идеи и по-
лучить необходимую поддержку от 
Bakcell. Одна из основных миссий 
нашей компании, это отбор и под-
держка стартапов, а также помощи 
в их дальнейшем продвижении, и 
мы верим, что новые проекты будут 

успешны и дадут положительные 
результаты»,- говорит главный ис-
полнительный директор компании 
Bakcellг-н Николай Беккерс. 
Нужно отметить, что в этом году 
компания Bakcellвнесла некоторые 
изменения в процедуры програм-
мы, увеличив срок акселерации про-
ектов-участников с 3 до 6 месяцев, 
в зависимости от проекта, что по-
может командам еще больше сфо-
кусироваться на разработке и во-
площении своих идей.  Отборочная 
комиссия «Applab», состоящая из 
экспертов в сфере информационных 
технологий и электронной торговли 
рассмотрели и оценили 20 проектов, 
присланных для участия в конкурсе 
до 14 апреля 2017 г. Из этих 20 про-
ектов, были отобраны 7, набравшие 
20 и более очков (из 25 возможных). 
Победителями стали такие проекты 
как Mango, Blutu, Garden, Buket.al, 
MoodMusic, ARZoom и CineManiac. 
Одними из самых важных критери-

ев в ходе процесса отбора были ры-
ночные перспективы команды, инно-
вационный потенциал идеи/продукта, 
реалистичность подхода, а также сте-
пень понятности бизнес-модели и 
презентации. бом месте без доступа в 
интернет. Вдобавок ко всему, это при-
ложение предоставляет широкие воз-
можности для развития и интеграции 
местной киноиндустрии. «AppLab» 
является своего рода региональной 
платформой ускорения для поддерж-
ки разработчиков в воплощении в 
жизнь своих идей, мобильных прило-
жений и технологий от пилотной вер-
сии до стадии запуска. Помимо того, 
что компания Bakcell предоставляет в 
распоряжение разработчиков инстру-
менты, необходимые для разработки 
и распространения мобильных при-
ложений, она также предоставляет 
местным разработчикам возможность 
представить свои идеи и привлечь 
инвестиции, в сотрудничестве с 
компанией Wayra UK.

Bakcell объявила имена победителей прошедших
 отбор  для участия в программе «Applab»

Обнародован объем офици-
альных валютных резервов, 
находящихся в распоряже-
нии Центрального банка 
Азербайджана.  Объем 
официальных валютных 

резервов, находящихся в 
распоряжении ЦБА, на 1 
мая 2017 года составил  4 
млрд. 619,3 млн. долларов, 
что на 12,1% или 498,7 млн. 
долларов больше по сравне-

нию с аналогичным показа-
телем за соответствующий 
прошлогодний период и на 
16,23% или 644,9 млн. долла-
ров больше по сравнению с 
началом года.

В апреле этого года по основно-
му экспортному трубопроводу Ба-
ку-Тбилиси-Джейхан (БТД) было 
транспортировано 2 миллиона 242 
тысячи 574 тонны азербайджанской 

нефти. За январь-апрель по трубо-
проводу транспортировано 8 мил-
лионов 724 тысячи 383 тонны неф-
ти. В целом, с начала эксплуатации 
трубопровода по 1 мая текущего 

года по БТД отправлено 330 мил-
лиона 262 тысячи 445 тонн нефти. 
Кроме того, в апреле по БТД было 
транспортировано 546 тысяч 171 
тонна туркменской нефти.

Международный валютный фонд 
(МВФ) вновь пересмотрел в сторону 
улучшения свой прогноз для России. 
По данным собеседников агентства, 
там теперь ожидают роста россий-
ской экономики на 1,4% за нынеш-
ний год и еще на столько же - за 2018 
г. Новый прогнозно-аналитический 

доклад МВФ должен быть офици-
ально обнародован в Вашингтоне в 
ближайший вторник. При последнем 
обновлении доклада в январе 2017 г. 
МВФ прогнозировал России эконо-
мический рост на 1,1% в 2017 г. и на 
1,2% в 2018 г. В мартовском докладе 
эти цифры остались без изменений.

Всемирный банк намерен предоста-
вить Украине новый заем на $150 млн. 
Такое решение было принято 2 мая на 
заседании совета директоров органи-
зации. Заем предоставляется Экспор-
тно-импортному банку Украины под 
суверенные гарантии Киева. Ранее 

Укрэксимбанк сообщал, что цель дан-
ного проекта - расширение доступа к 
долгосрочному финансированию для 
«экспортно ориентированных малых 
и средних предприятий». Изначально 
проект предполагалось утвердить по 
упрощенной процедуре, без обсужде-

ния, 31 марта, но в итоге проект об-
суждался в обычном порядке.Ранее 
стало известно, что США намерены 
сократить объем предоставляемой 
финансовой помощь Украине на 2018 
финансовый год на 68,8% – с $570 940 
до $177 880.

В I квартале 2017 г. ВВП Китая вы-
рос на 6,9% в годовом измерении, 
сообщило Национальное бюро ста-
тистики. Рост экономики оказался 
выше официальных прогнозов, ста-
тистическое ведомство связывает 
это с увеличением потребительско-
го спроса, инвестиций и промпро-
изводства. Опрошенные Bloomberg 

аналитики в среднем ожидали роста 
ВВП КНР на 6,8%.  Инвестиции в ос-
новной капитал подскочили за этот 
квартал на 9,2%, розничные продажи 
– более чем на 10%. Объем промпроиз-
водства вырос на 6,8% к январю – мар-
ту прошлого года при прогнозах анали-
тиков о росте на 6,3%. Только в марте 
промпроизводство выросло на 7,6%. 

(əvvəli ötən saymızda)
Müasir bazar münasibətləri şə-
raitində menecment, marketinq 
fəaliyyəti, tikinti proseslərinin ye-
niləşdirilməsi sahəsində yenilik-
lərin tətbiqi tələbləri irəli sürülür. 
Bu ideyaların əsas vəzifəsi bazar 
iştirakçılarının tələbatının təmin 
edilməsi prosesinin yeniləşdiril-
məsindən ibarətdir. Belə yanaş-
ma məqsədyönlü şəkildə tikin-
ti məhsulunun yaradılmasında 
“istehlakçıdan əmtəəyə” bazar 
məntiqinə riayət etməyə imkan 
yaradır və yeniləşmə prosesinin 
ilkin mərhələsi olur. Bundan son-
rakı mərhələdə elmi-tədqiqat, la-
hiyə-konstruktor və konsaltinq 
təşkilatlarının fəaliyyətində yeni-
liklərin tətbiqi həyata keçirilir.
Müəssisədə yeniliklərin tətbiqi za-
manı idarəetməyə mənfi təsir edən 
obyektiv və subyektiv amillərin 
aradan qaldırılması, xarici və daxi-
li sərmayələrin səfərbər olunma-
sı, yeni qabaqcıl texnologiyaların 
gətirilməsi tikinti işlərinin sürət-
ləndirilməsi imkanlarını artırır. Ti-
kinti sahəsində çalışan menecment 
heyətinin yeniliklərin tətbiqi sahə-
sində bilik və təcrübələrinin artırıl-
ması istiqamətində təşkilati tədbir-
lərin reallaşdırılması vacibdir. 
2016-ci ilin sonlarında, ölkə Pre-
zidenti İ.Əliyev tərəfindən təsdiq 
olunan Fərmana əsasən, iqtisadiy-
yatın aparıcı sahələrinin inkişafını 
nəzərdə tutan strateji yol xəritələri 
müəyyənləşdirilmişdir. Son on beş 
ildə əhalinin yaşayışını və güzəra-
nını yaxşılaşdırmağa xüsusi önəm 
verməklə bərabər, qarşıdakı illər-
də vətəndaşların yeni mənzillərlə 
təmin olunması, əsas hədəf kimi 
reallaşdırılması yol xəritəsində 
öz əksini tapmışdır. ”McKinsey” 
şirkəti tərəfindən hazırlanan stra-
teji yol xəritəsində yerli şəraiti 
və əhalinin yaşayış durumunu 
nəzərə almaqla, yaxın gələcəkdə 
respublika miqyasında mənzil ti-
kintisinin sürətləndirilməsi tələb 
olunur. Dövlət tərəfindən bütün 
iqtisadi və texnoloji imkanlardan 
istifadə olunmaqla yaxın və uzaq 
perspektivləri nəzərə alaraq, mən-
zil tikintisinə dair strateji yol xə-
ritəsinin mühüm istiqamətlərinə, 
sosial təyinatına istinad edilməsi 
böyük əhəmiyyət kəsb edir. Daha 
zəif maliyyə imkanlarına malik 
əhalinin sosial mənzillərlə təmin 
olunması strategiyasına üstünlük 
verməklə, dövlət birinci mərhələ-
də ucuzluğu ilə fərqlənən 2000-ə 
qədər mənzili əhalinin istehlakına 
təqdim edəcəkdir. Sonrakı illər-
də daha 3000 yeni mənzilin inşa 
edilərək, güzəştli qiymətlərlə is-
tehlakçılara təklif olunması plan-
laşdırılır. Ümumiyyətlə, respub-

lika əhalisinin il ərzində mənzillə 
təmin olunma səviyyəsinin 30000 
təşkil etdiyi nəzərə alındıqda nisbi 
artım sürəti 10% təşkil edir. Mənzil 
tikintisinin sürətləndirilməsində 
əsas hədəf kimi müəyyənləşdirilən 
əhalinin real gəlirlərinin artması 
fonunda təklif olunan yeni sosi-
al mənzillər bütün normativlərə 
uyğun olmaqla inşa ediləcəkdir. 
Mənzil bazarlarında mövcud tələ-
batları nəzərə almaqla, tələb-təklif 
amilləri əsasında rəqabətqabiliy-
yətli inşaat məhsullarının istehsalı 
və reallaşdırılması həyata keçiril-
məlidir. Qəbul olunmuş mənzil 
strategiyasının mühüm önəmli 
xüsusiyyəti əhalinin mənzillə tə-
min olunmasında İpoteka Fondu-
nun maliyyə dəstəyindən istifadə 
olunmasına üstünlük verilməsi-
dir. İnsan inkişafının kifayət qədər 
dövlət maraqlarına uyğun planlaş-
dırılması istiqamətində əhalinin 
yeni mənzillərlə təmin olunmasın-
da büdcə vəsaitlərindən istifadə 
edilməsi də nəzərdə tutulur. Bu 
zaman strateji istiqamətlərə mü-
vafiq olaraq, mənzil tikintisinin 
sürətləndirilməsi sahəsində daha 
geniş fəaliyyət dairəsinə malik 
olan tikinti şirkətinin cəlb edilmə-
sinə üstünlük verilməlidir. Mənzil 
tikintisi sahəsində kifayət qədər 
maddi-texniki bazaya və inşaat 
təcrübəsinə malik olan şirkətlərin 
özləri də yerli icra qurumlarına 
hazır binalar və mənzillər təklif 
etməklə istehsalçı-istehlakçı mü-
nasibətləri yarada bilərlər. Stan-
dartlara müvafiq dövlət və tikinti 
şirkətləri tərəfindən təklif olunan 
bir, iki və üçotaqlı mənzillərin ya-
şayış sahəsi 30,45,60 kvadratmetr 
olmaqla dəyərinin çox az hissəsi 
əhalinin, qalan məbləği isə döv-
lət-tikinti şirkətinin maliyyə və-
saitləri hesabına ödəniləcəkdir. 
Mənzil strategiyasının dövlət nə-
zarəti altında tənzimlənməsinə 
istinad olunmaqla, hər bir mənzil 
sahibi tərəfindən aylıq ödəniləcək 
vəsaitin həcminin otaqların sayına 
müvafiq olaraq 185-250-350 ma-
nat civarında olması əsas şərtlər-
dən biridir. Əhalinin mənzilə olan 
tələbatının yol xəritəsinə uyğun və 
strateji inkişaf istiqamətlərinə mü-
vafiq həyata keçirilməsi məqsədi 
ilə vətəndaşlara təqdim olunan 
sosial mənzillərə görə ödənişlərin 
aparılması yalnız milli valyutada, 
manatla reallaşdırılacaqdır.
Ölkədə mənzil probleminin ardı-
cıl surətdə həll olunması dövlət 
proqramlarının əsas mahiyyətini 
təşkil etməklə müxtəlif maliyyə 
mənbələrinin səfərbər olunmasını 
tələb edir. Bu zaman iqtisadi böh-
ran şəraitinin nəticələrinin aradan 
qaldırılması istiqamətində mü-

hüm sosial məqsədə malik proq-
ramların və mənzil tikintisi la-
yihələrinin işlənib hazırlanması və 
ardıcıl surətdə həyata keçirilməsi 
vacibdir. Həmin istiqamətdə şəhər 
mərkəzlərində əhalinin mənzillə 
bağlı ehtiyaclarının ödənilməsi 
sahəsində yeni tipli sosial evlərin 
tikintisinin aparılması məqsədilə 
“Güzəştli mənzil” elektron siste-
mi yaradılacaq. Güzəştli mənzil-
lərin qiymətlərinin əsasən geniş 
istehlakçı dairəsinin maraqlarına 
maksimum yaxın olması nəzərdə 
tutulur. Bu tipli sosial mənzillərin 
qiymətlərinin təyin olunmasında 
ilk növbədə həmin ərazilərdə fəa-
liyyət göstərən və satış bazarların-
da tətbiq olunan qiymətləndirilmə 
forması əhalinin yaşayış səviy-
yəsindən asılı olmaqla müəyyən 
edilməlidir. Daha bir yenilik isə 
sosial güzəştli evlərə sahib olmaq 
istəyənlərin sosial ipotekadan is-
tifadə etməklə, həmin kreditləri 3 
ildən 30 ilə qədər olan müddətdə 
ödəmək imtiyazlarına malik olma-
larıdır. 2017-ci ilin birinci yarısın-
da fəaliyyətə başlayacaq “Güzəşt-
li mənzil” elektron qurumu işə 
başlamazdan öncə mənzil almaq 
istəyənlərin sənədləri “ASAN xid-
mət” mərkəzləri tərəfindən araşdı-
rıldıqdan sonra qəbul ediləcəkdir. 
Sosial tipli güzəştli mənzillərin 
satışı həmin binalarda tikinti-qu-
raşdırma işlərinin 30% -i yerinə 
yetirildiyi halda məqsədəuyğun 
sayıla bilər. Mənzillə təmin olun-
manın yeni formasında aylıq ödə-
nişlərin bir otaqlılar üçün 130-140 
manat, üçotaqlı mənzillərə görə 
isə 300-350 manatdan artıq olma-
ması planlaşdırılır. Digər mühüm 
cəhət sosial evlərin tikintisinin 
həmin mənzillərə daha çox ehti-
yacı olan əhalinin məskunlaşdığı 
ərazilərdə reallaşdırılması nəzər-
də tutulur. Mənzil tikintisində 
tətbiq olunacaq ərazi prinsipləri 
əsasında yaşayış evləri ilə təmin 

olunma özlüyündə infraquruluşa 
daxil olan digər əsas tələbatların 
da ödənilməsinə şərait yarada-
caq. Buraya yol-nəqliyyat, daimi 
istilik-enerji mənbələri, ticarət-i-
aaşə-məişət müəssisələri və sosi-
al-sağlamlıq mərkəzlərilə təmin 
olunma imkanları aid edilməlidir. 
Güzəştli ipoteka qurumu vasitə-
silə əhalinin mənzilə olan ehtiyac-
larının ödənilməsi formalarının 
ölkə miqyasında reallaşdırılması 
bilavasitə Mənzil İnşaat Dövlət 
Agentliyinin nəzarəti altında hə-
yata keçiriləcəkdir. Məlumdur ki, 
əhalinin mənzilə olan tələbatları 
təkcə böyük şəhər, rayon mərkəz-
lərində deyil, eyni zamanda, kənd 
və qəsəbələrdə aparılır. Respub-
lika Prezidenti İ.Əliyev cənabla-
rının şəxsi qayğısı və təşəbbüsü 
nəticəsində qaçqın və məcburi köç-
künlərin həyat şəraitini yaxşılaş-
dırmaq məqsədilə son illərdə yüz-
lərlə yeni yaşayış məskənləri inşa 
edilərək istifadəyə verilmişdir. 
Yeni tikilən evlərdə maksimum 
yaşayış səviyyəsi təmin edilən 
həmin mənzillər doğma torpaqla-
rından didərgin düşmüş əhalinin 
istifadəsinə verilmişdir. 2016-cı il 
aprel döyüşlərinin hərbi-strateji 
cəhətdən son dərəcə uğurlu təşkili 
və müəffəqiyyətli gedişi nəticəsin-
də mənfur ermənilər tərəfindən 
25 ildən çox işğal altında saxla-
nılan 2000 hektardan çox tarixi 
Azərbaycan torpaqları üzərində 
süvenliyimiz bərpa olunub. Növ-
bəti mərhələdə azad edilmiş, lakin 
ermənilər tərəfindən xarabazarlı-
ğa çevrilmiş evlərin yerləşdiyi bu 
torpaqlara qayıdan yerli əhalini 
müasir tikinti-yaşayış norma və 
normativlərinə istinad olunmaqla 
inşa edilmiş mənzillərlə təmin et-
mək çox vacibdir. Aprel döyüşləri 
nəticəsində Azərbaycan Ordusu 
tərəfindən mənfur ermənilərin 
işğalından azad edilmiş Cəbrayıl 
rayonunun Cocuq Mərcanlı kən-

dinin bərpası və əhalinin fərdi 
yaşayış evləri ilə təmin olunması 
qarşıda duran əsas məsələlərdən-
dir. Həmin ərazidə ilkin olaraq 
50 evin, daha sonra 200-dən çox 
yaşayış evinin müvafiq infraquru-
luşla təmin olunması məqsədilə 4 
milyon dollar vəsaitin ayrılması 
haqqında ölkə Prezidenti cənab 
İ.Əliyev sərəncam imzalamışdır. 
İlk olaraq işğaldan azad edilmiş 
ərazilərdə yeni tipli “Təhlükəsiz 
binalar”ın tikintisində zəlzələyə 
davamlı kərpicdən tikiləcək evlə-
rin divarları və arakəsmələri hətta 
9-10 bal gücündə olan yeraltı tə-
kanlara davam gətirməklə uçmur. 
 Ölkənin aztəminatlı əhalisinin 
ehtiyaclarını ödəmək məqsədilə 
sosial evlərin tikintisində yeni və 
mütərəqqi texnologiyaların tətbiqi 
olduqca vacibdir. Beynəlxalq Elm-
lər Akademiyası tərəfindən yeni 
texnologiyalar əsasında “Tən-
lükəsiz evlər”in inşasını aparmaq 
hüququ tanınmış “MAKS Ltd” 
tikinti kompaniyasına verilmiş-
dir. Şəhər və rayon mərkəzlərin-
də tikilən binalardakı mənzillər 
onların sahiblərinin sosial-mədəni 
tələbatlarını nəzərə alan makasi-
mum şəraitlə əhatə olunmuşdur. 
İkinci istiqamət kimi bu tipli yük-
sək rahatlığı ilə seçilən yaşayış 
sahəsindən, yəni mülki əhalinin 
adət etdikləri kənd yerlərindən 
köçməsinin qarşısını alacaqdır. 
Bununla da, kəndlərdə və ona 
yaxın ərazilərdə yüksək əmək qa-
biliyyətli əhalinin məskunlaşması 
hesabına ölkənin böyük şəhərləri, 
rayon mərkəzləri süni insan axı-
nından azad olacaqdır. 
Əhalini sosial mənzillərlə təmin 
edən ilk ölkələrdən biri olmaq-
la Azərbaycanda yaxın illərdə 
ölkənin sovet dövründən qalmış 
bütün mənzil fondunun yeniləş-
məsi həyata keçiriləcəkdir. Bu 
məqsədlə yaradılan Mənzil İnşa-
at Dövlət Agentliyi (MİDA) ölkə 
vətəndaşlarını güzəştli şərtlərlə 
mənzillə təmin etməklə vətəndaş-
ların yaşayış sahələrinə olan eh-
tiyacını ödəyən yeni formasiyalı 
Sosial Mənzil Layihəsinin icrasına 
başlayıb. Azərbaycan Respubli-
kasının Prezidenti yanında Mən-
zil İnşaat Dövlət Agentliyinin la-
yihəsi çərçivəsində inşa olunacaq 
ilk yaşayış kompleksi Bakı şəhəri 
Yasamal rayonu ərazisində yer-
ləşəcək. Yeni yaşayış kompleksi 
11.6 hektar ərazidə salınacaq, ya-
şayış kompleksində 2 minə yaxın 
mənzilin inşası nəzərdə tutulub. 
Aztəminatlı ailələrə güzəştli şərt-
lərlə veriləcək mənzillərin maliy-
yə-pul ödənişi 20,30.40,50 il ərzin-
də nəzərdə tutulub. MİDA yeni 
tikiləcək mənzillərin aylıq ödəni-

şinin az miqdarda olmaqla, ölkə-
mizdə aztəminatlı ailələrin mən-
zilə olan ehtiyaclarını minimuma 
endirmək məqsədini daşıyır. 
Mənzil İnşaatı Dövlət Agentliyi 
Fondu tərəfindən sosial evlərin 
tikintisi üçün nəzərdə tutulan 
ərazinin seçilməsində kommu-
nal xidmətlər şəbəkəsi, nəqliyyat 
infraquruluşu, kommunikasiya 
vasitələrinə qoşulma və digər 
meyarlar da nəzərə alınıb. Yaşa-
yış sahələrinin genişləndirilməsi 
məqsədilə ölkədə layihənin ikin-
ci mərhələsi üzrə sosial mənzil-
lərin inşası regionlarda davam 
etdiriləcəkdir. Gəncə, Sumqa-
yıt, Lənkəran, Masallı və Şəmkir 
şəhərlərində inşaa ediləcək yaşa-
yış kompleksləri üçün nəzərdə 
tutulan region ərazilərinə müvafiq 
icra qurumlarının iştirakı ilə ilkin 
baxış həyata keçirilib. Aztəminatlı 
ailələr üçün inşa olunacaq yaşa-
yış binaların tikintisi ilə əlaqədar 
xərclərin əsas maliyyə mənbəyi 
kimi “Azərbaycan İpoteka Fondu” 
çıxış edəcəkdir. Prezident İlham 
Əliyevin 2016-cı ildə imzaladığı 
sərəncama uyğun olaraq, MİDA 
“ Azərbaycan İpoteka Fondu”nun 
Müşahidə Şurasının bilavasitə iş-
tirakı ilə sosial mənzillərin tikin-
tisi işini daha səmərəli aparmaqla 
maddi-maliyyə ehtiyatlarından 
qənaətlə istifadə etmək imkanla-
rını genişləndirəcəkdir. Ekspertlə-
rin fikrinə görə, ölkəmizdə ilk dəfə 
reallaşan layihə aztəminatlı ailələ-
rin mənzil problemini həll etmək-
lə yanaşı, ev bazarındakı süni qiy-
mət artımları kimi mənfi halların 
aradan qalxmasına müsbət təsir 
göstərəcək. Agentliyin yaradılma-
sının müsbət tərəflərindən biri də 
ölkədə mənzil bazarındakı dur-
ğunluğu və mənfi tendensiyaları 
aradan qaldıracaq, eyni zamanda, 
tikinti standartları, tikinti norma-
ları və ölkənin mənzil bazarı va-
hid mərkəzdən idarə olunacaqdır. 
Dünyanın bir çox ölkələrində əha-
liyə güzəştli şərtlərlə sosial mən-
zillərin verilməsi təcrübəsindən 
geniş istifadə olunur. Azərbaycan 
reallığında postsovet məkanında 
aztəminatlı ailələri sosial mənzil-
lərlə təmin edən ilk ölkə olmaqla, 
yaxın gələcəkdə həmin mənzil-
lərin kommunal xərclərinin nisbi 
qaydada azaldılması istiqamətin-
də təşkilati-iqtisadi tədbirlərin hə-
yata keçirilməsi mümkündür.

Rafiq İsgəndərov, 
AzTU-nun dosenti, i.e.n.

Ayşad İsgəndərov, 
Milli Aviasiya Akademiyasının 

müəllimi, i.f.d.

Bu ilin aprel ayında Bakı-Tbili-
si-Cehyan (BTC) əsas ixrac boru 
kəməri ilə 546 171 ton Türkmə-
nistan nefti nəql olunub.
SOCAR-ın açıqladığı rəqəm-
lərə görə, bu, ötən ilin analoji 
ayı ilə müqayisədə 195 309 ton 
və ya 55,66% çoxdur.
Bu ilin mart ayı ilə müqayisə-

də isə BTC ilə 528 700 ton və ya 
31,26 dəfə çox Türkmənistan 
nefti nəql edilib.
Xatırladaq ki, bu ilin mart 
ayında BTC kəməri ilə 17 471 
ton Türkmənistan nefti nəql 
olunub. 2016-cı ilin aprel ayın-
da isə bu kəmərlə 350 862 ton 
Türkmənistan nefti nəql edilib. 

Bu ilin aprel ayı ərzin-
də Bakı-Tbilisi-Ceyhan 
(BTC) əsas ixrac boru 
kəməri vasitəsilə 2 mln. 
242 min 574 ton Azər-
baycan nefti nəql olu-
nub ki, bu da 2016-cı ilin 
analoji ayı ilə müqayisə-
də 10,38% azdır.
Cari ilin mart ayı ilə 
müqayisədə isə SOCAR 

BTC ilə neft nəqlini 7,82% artırıb.
Bu ilin yanvar-aprel ayların-
da bu kəmərlə 8 mln. 724 min 
383 ton neft ötürülüb ki, bu da 
ötən ilin 4 ayı ilə müqayisədə 
11,12% azdır.
Ümumiyyətlə, kəmər istifa-
dəyə verilən gündən bu ilin 
may ayının 1-ə qədər BTC-yə 
330 mln. 262 min 445 ton neft 
vurulub.

İndiyədək BTC-yə 330 mln. 
tondan çox neft daşınıb

Azərbaycanın “Mars FK” və 
“D-Fruits” şirkəti ilə Qazaxıs-
tanın "Best Fruit Plus" şirkəti 
arasında Azərbaycanda istehsal 
olunan meyvələrin Qazaxısta-
na ixracına dair ilkin razılaşma 
əldə olunub.
"D-Fruits" “DAD” meyvə bağ-
larının sahibidir. Bağ sahələ-
ri Qubanın Dəlləkli kəndinin 

yaxınlığında yerləşir. Yumşaq 
günəşli iqlim, dəniz havası, şəf-
faf dağ çayları və meyvə ağac-
larına düzgün qayğı göstərilmə 
"DAD" firmasının məhsulları-
nın yüksək keyfiyyətə malik 
olmasını təmin edir. Bağlarda 
gilas, nektarin, şaftalı, ərik, ga-
valı, armud və alma yetişdirilir.
"MARS - FK LTD" şirkəti nar 

istehsalçısıdır. Şirkətin ümumi 
sahəsi 407 hektardan ibarət ilk 
nar bağı 2009-cu ildə Kürdəmir 
rayonunun Karrar kəndində 
salınıb.

Respublika üzrə yaradılan 33 
aqroparkdan biri də Goranboy ra-

yonunda tikilir. Goranboy Rayon 
İcra Hakimiyyətindən bildirilib 
ki, aqroparkın fəaliyyətinin təşkili 
üçün rayon ərazisində 4 min 695 
hektar torpaq sahəsi ayrılıb.
Aqroparka məxsus sahələrin su-
varılması üçün Şəmkir maşın ka-
nalından yeni su kəməri çəkiləcək. 
Hazırda kanalın ikinci hissəsinin 
tikintisində işlər sürətlə davam 
etdirilir. Yaxın vaxtlarda kanal-
dan Dəliməmmədli şəhəri ərazi-
sinədək suyun verilməsi təmin 

olunacaq. Əkin sahələrinin su ilə 
təminatı həll edildikdən sonra bu-
rada taxıl, pambıq və digər texni-
ki bitkilər əkiləcək, meyvə bağları 
salınacaq. Həmçinin, aqroparkda 
logistika mərkəzinin, emal müəs-
sisələrinin və soyuducu anbarın in-
şası da nəzərdə tutulub.
 Aqroparkın fəaliyyəti rayonda 
məhsul istehsalının artmasına tə-
kan verməklə yanaşı, xeyli sayda 
yeni iş yerinin yaradılmasına da 
səbəb olacaq.

Böyük Britaniyanın neft şirkə-
ti British Petroleum-un (BP) 
bu ilin ilk rübündə əldə etdiyi 
mənfəət ötən ilin eyni dövrü ilə 
müqayisədə təxminən 3 dəfə 
artaraq 1,5 milyard dollar olub.
Şirkətin mənfəəti ötən ilin eyni 
dövründə 532 milyon dollar 
səviyyəsində olmuşdu.
Şirkətin ilk rüb mənfəətinin 
neftin 35%-ə çatan qiymət artı-
mının təsiri ilə 1,5 milyard dol-
lara çatdığı qeyd edilib.

BP-nin əməliyyat fəaliyyətlə-
rindən gələn nağd pul axını da 
bu ilin ilk rübündə keçən ilin 
eyni dövründəki 3 milyard sə-
viyyəsindən 4,4 milyard dolla-
ra yüksəlib.
BP Qrupunun rəhbəri Bob Dad-
li, "Bu il yaxşı başladı. BP planı-
mızı intizamlı bir şəkildə tətbiq 
etmək üçün çalışır. İlk rübdə 
gəlirlərimiz güclü idi. Əmə-
liyyatlarımızda təkan davam 
edir", - ifadəsini istifadə edib.

Dadli şirkətin əməliyyat gəlir-
lərindəki artımın bu ilin ikinci 
rübündə də davam etməsinin 
gözləndiyini qeyd edib.

Azərbaycanın 19 yerli şirkəti-
nin nümayəndələrindən ibarət 
ixrac missiyasının Qazaxıstana 
səfəri başa çatıb.
AZPROMO-nun təşkilatçılı-
ğı ilə Qazaxıstanın Almata və 

Astana şəhərlərində Azərbay-
can şirkətləri ilə Qazaxıstanın 
iri distrubutor şirkətləri ara-
sında ikitərəfli görüşlər keçiri-
lib, Azərbaycan məhsullarının 
Qazaxıstana ixracı məsələləri 
müzakirə edilib. Danışıqlar 
zamanı Qazaxıstan şirkətləri 
tərəfindən Azərbaycan istehsa-
lı olan şərab və spirtli içkilərə, 
meyvə-tərəvəz məhsullarına, ti-
kinti materiallarına və Naftalan 
neftinə xüsusi maraq göstərilib.

İkitərəfli görüşlərin nəticəsi 
olaraq, Azərbaycan istehsa-
lı olan limonadın və Naftalan 
məlhəminin (mazının) Qa-
zaxıstana ixracına dair ilkin ra-
zılıqlar əldə edib.
Bundan əlavə, "Caspi Mari-
ne Technologies" Azərbaycan 
şirkəti Qazaxıstana 5 ton səna-
ye boyasının ixracına dair sifa-
riş alıb və əməkdaşlığın geniş-
ləndirilməsi üçün danışıqlara 
başlanılıb.

Qarşıdakı dövrdə Lənkəranda turizmin daha 
da inkişaf etdirilməsi üçün də tədbirlərin 
görülməsi nəzərdə tutulur.
Hazırda yeni Olimpiya İdman Kompleksinin 
və 11 mərtəbəli 4 ulduzlu “Qafqaz” otel 
kompleksinin, Lənkəran İstisu və Sağlamlıq 
Mərkəzinin tikintisi davam etdirilir.

11 mərtəbəli “Qafqaz” otel kompleksi tikilir

Son illərdə dövlət başçısının həyata 
keçirdiyi iqtisadi strategiyanın əsas-
larından biri olan ixrac potensialının 
stimullaşdırılmasının ölkə iqtisadiy-
yatının qarşısında duran başlıca prob-
lemlərdən biri kimi böyük əhəmiyyəti 
vardır və bu məsələ Azərbaycan hö-
kumətinin diqqət mərkəzindədir. Belə 
ki, dövlət başçısının 28 yanvar 2016-
ci il tarixli “Qeyri-neft məhsullarının 
ixracının stimullaşdırılması ilə bağlı 
əlavə tədbirlər haqqında” Sərəncamı-
nın əsas məqsədi ondan ibarətdir ki, 
qeyri-neft nəhsullarının ixracı zamanı 
gömrük bəyannamələrində göstərilən 
dəyərin 3%-i dövlət vəsaiti hesabına 
sahibkara ödəniləcək. Eyni zaman-
da, bu sərəncam ilə əlaqədar olaraq 
ixrac potensialının stimullaşdırılması 
məqsədilə İqtisadiyyat Nazirliyində 
ixrac prosedurlarının sadələşdirilmə-
si, beynəlxalq təcrübə əsasında ixrac 
təşviqi mexanizmləri, o cümlədən ix-
rac kreditləşdirilməsi, ixracat bazarın-
da təşviqat brendləşmə, logistikanın 
yaxşılaşdırılması ilə bağlı təkliflər ha-
zırlanıb və ixrac potensialının stimul-
laşdırılması məqsədilə sahibkarlıq su-
byektlərinə mənşə sertifikatlarının bir 
gün ərzində verilməsi nəzərə alınıb.
Göründüyü kimi, Azərbaycanda ixrac 
potensialını genişləndirmək və ixracın 
strukturunu optimal vəziyyətə gətir-
mək üçün kompleks tədbirlər görülür. 
Bu zaman dünya ölkələrinin təcrü-
bəsinə əsaslanaraq ilk növbədə qey-
ri-neft sahələrinin ixracatını stimullaş-
dıran və elmi cəhətdən əsaslandırılmış 
uzunmüddətli strateji dövlət proqra-
mı işlənib hazırlanıb. Bu proqramın 
reallaşdırılmasında isə ixracyönümlü 
sənaye müəssisələrini təşkilati və ma-
liyyə cəhətdən dəstəkləyən xüsusi bir 
mexanizmin yaradılması lazım gəlir. 
Bu işdə ixracın dövlət tərəfindən sti-
mullaşdırılması ön sıraya keçir.
Azərbaycan Prezidenti İlham Əliye-
vin ötən ilin dekabrın 6-da ölkənin 
perspektiv inkişaf hədəflərini və is-
tiqamətlərini müəyyənləşdirmək, on-
ların reallaşdırılmasını təmin etmək 
məqsədilə “Milli iqtisadiyyat və iqti-
sadiyyatın əsas sektorları üzrə strateji 
yol xəritəsinin başlıca istiqamətlərinin 
təsdiqi və bundan irəli gələn məsələlər 
haqqında” 2016-cı il 16 mart tarixli 

sərəncamına uyğun olaraq müvafiq 
strateji yol xəritəsində göstərilmişdir 
ki, “ixrac potensialından maksimum 
istifadə edilməsi və qeyri-neft sektoru-
nun diversifikasiyasının qlobal mühit-
də daha da dərinləşməsi mühüm stra-
teji hədəf hesab edilir”. Göründüyü 
kimi, Strateji yol xəritəsinin tətbiqi şə-
raitində ölkənin qarşısında duran əsas 
vəzifələrdən biri ixracın artırılması və 
stimullaşdırılmasıdır. Belə ki, 2017-ci 
ilin 18 aprelində Yevlaxda qeyri-neft 
ixracatçılarının respublika müşavirə-
sində ölkədə ixrac potensialının daha 
da yaxşılaşdırılması ilə əlaqədar Pre-
zident İlham Əliyev demişdir:“ Hazır-
da birinci yerdə fındıqdır, ikinci yerdə 
pomidordur. Keçən il 94 milyon dollar 
dəyərində pomidor ixrac edilib. Üçün-
cü yerdə xurmadır – 68 milyon dollar, 
dördüncü yerdə şəkərdir – 62 milyon 
dollar. Amma burada biz bilməliyik 
ki, bu şəkərin böyük hissəsi qamış 
şəkərindən, xammalından istehsal 
olunub. Yəni, şəkərin istehsalı üçün 
xaricdən xammal gətirilib. İndi biz çu-
ğundura keçəndən sonra 62 milyonun 
hamısı ölkəmizdə qalacaq, yəni idxala 
pul ayrılmayacaq. Hesab edirəm ki, 
biz şəkərin istehsalını rahatlıqla iki 
dəfə artıra bilərik, ya İmişli rayonunda 
yerləşən zavodda, ya da geniş vüsət 
alarsa, yeni zavod tikilə bilər. Beşin-
ci yerdə pambıqdır. Pambıq keçən il 
bizə 24 milyon dollar valyuta gətirib. 
Amma bu, birinci ildir. Əminəm ki, bu 
rəqəm bu il bundan iki dəfə çox ola-
caq. Yəni, qeyd etdiyim bu beş pozisi-
ya üzrə ölkəmizə keçən il 350 milyon 
dollar valyuta gəlib. Biz ancaq bunları 
iki dəfə artırmaqla, görün, rahatlıqla 
nə qədər böyük valyuta əldə edəcəyik. 
Sənaye məhsulları arasında isə birin-
ci yerdə plastik məmulatlardır – təx-
minən 100 milyon dollar. İkinci yer-
də alüminium və ondan hazırlanan 
məmulatlardır – bu da 100 milyon 
dollara yaxındır. Biz alüminium səna-
yesini mütləq sürətlə inkişaf etdirmə-
liyik. Üçüncü yerdə qara metallar və 
onlardan hazırlanan məmulatlardır 
– 96 milyon dollar. Dördüncü yerdə 
qiymətli metallardan hazırlanan mə-
mulatlardır – 77 milyon dollar. Beşinci 
yerdə kimya sənayesi məhsullarıdır 
– 55 milyon dollar. Mən bu rəqəmlə-

ri nəyə görə səsləndirirəm? Ona görə 
ki, sahibkarlar da, ictimaiyyət də bunu 
bilsin, həm müsbət dinamikanı, həm 
də bizim potensialımızı görsünlər. 
Ona görə ixracın inkişafı, artırılması 
ən əsas məsələlərdən biridir. Bir daha 
demək istəyirəm ki, dövlət sahibkarlar 
üçün hər şey edir. Dövlət infrastruk-
tur yaradıb, kreditlər, subsidiyalar ve-
rir, fermerləri vergilərdən azad edib, 
aqrolizinq yaradıb, texnika alıb gətirir 
və paylayır, yanacaq da həmçinin. Ti-
carət evləri yaradır, ixrac missiyaları, 
sərgilər təşkil edir. “ Azexport “ por-
talı, “ Made in Azerbaijan “ brendi, 
investisiya və ixrac təşviqi yaradıb. 
Bundan sonra sahibkarlara ancaq bun-
lardan istifadə etmək və öz imkanla-
rını genişləndirmək, ölkəmizə daha 
böyük fayda gətirmək qalır”.
İxrac malların, işlərin, xidmətlərin, in-
tellektual fəaliyyətin nəticələrinin və 
kapitalın ölkə ərazisinə yenidən gə-
tiriləcəyi barədə öhdəliklər olmadan 
onların ölkənin iqtisadi ərazisindən 
daşınıb aparılmasıdır. Malların və xid-
mətlərin ölkə sərhədindən çıxarılma-
dan xarici hüquqi və fiziki şəxslərə sa-
tılması da ixraca aiddir. Xarici ticarət 
əməliyyatının başa çatmasını bildirən 
əmtəə ixracının əsas meyarı həmin 
məhsulun ixracatçı ölkənin dövlət sər-
hədindən keçirilməsi, ixracatçı ölkə-
nin ərazisində istifadə edilmək üçün 
xarici alıcılara satılmış mallar barəsin-
də mülkiyyət hüququnun keçməsi və 
ya xidmətlərin təqdim edilməsidir.
Malların ixracının uçotu onların döv-
lət sərhədindən keçmə anına, yaxud 
mülkiyyət hüququnun xarici alıcıya 
verilməsi anına əsasən aparılır. Müasir 
şəraitdə ixrac adi kommersiya sövdə-
sindən daha mürəkkəb əməliyyatdır, 
o, istehsal və elmi-texniki əməkdaş-
lıq haqqında, patentlər və lisenziya-
lar haqqında müxtəlif tipli ikitərəfli 
və çoxtərəfli beynəlxalq sazişlərlə sıx 
əlaqədardır. Malların ixracı və idxalı 
barədə sistematik məlumatın toplan-
ması, çevrilməsi və sistemləşdirilməsi 
üçün bir sıra beynəlxalq nomenklatur 
sənədlər işlənib hazırlanmışdır.
Milli xarici ticarət təsnifçiləri yaradı-
larkən həmin nomenklatur sənədlər, o 
cümlədən BMT-nin 1985-ci ildə qəbul 
edilmiş standart ticarət təsnifatı hesa-

ba alınmalıdır. Bu sənəd 10 bölmədən, 
67 şöbədən, 261 əmtəə qrupundan və 
3118 əmtəə mövqeyindən ibarətdir. 
Əmtəələrin təsvir edilməsi və kodlaş-
dırılması üçün harmonikləşdirilmiş 
sistemin nomenklaturu 21 bölmədən, 
96 qrupdan, 33 yardımçı qrupdan, 
1241 əmtəə mövqeyindən, 3553 yar-
dımçı mövqedən və 5019 köməkçi 
mövqedən ibarətdir.
Xidmətlərin istismarının uçotu zama-
nı BMT tərəfindən işlənib hazırlanmış 
vahid məhsul təsnifçiləri bazasında 
QATT (indiki ÜTT) katibliyi tərəfin-
dən hazırlanmış təsnifçilərdən istifadə 
edilir. Bu təsnifata daxil olan 160-dan 
çox xidmət növü 12 bölmədə təmsil 
edilmişdir: işgüzar xidmətlər, rabitə 
xidmətləri, tikinti və lizinq xidmətlə-
ri, distributor, ümumtəhsil və maliyyə 
(o cümlədən sığorta) xidmətləri, ətraf 
mühitin və sağlamlığın qorunması 
xidmətləri, sosial xidmətlər, turizm və 
səyahətlər, asudə vaxt, mədəniyyət və 
idman sahələrində xidmətlər, nəqliy-
yat xidmətləri və s. 
Strateji yol xəritəsinin əssası olan ixrac 
potensialının stimullaşdırılmasında 
ixrac kvotasının xüsusi əhəmiyyəti var. 
İxrac kvotası - iqtisadiyyatın ayrı-ayrı 
sahələri və ya müəssisələr üçün əmtəə 
və xidmətlərin ixracının əhəmiyyətini 
xarakterizə edən kəmiyyət göstərici-
sidir (yəni, ölkənin ÜDM-ində ixracın 
payı). XXI əsrin əvvələrində ABŞ-ın və 
Yaponiyanın ÜDM-də ixrac payı 10%-
dən bir qədər artıq, Böyük Britaniyada 
və Fransada 24%-ə yaxın, Almaniyada 
34%, Belçikada 70%, dünya iqtisadiy-
yatında isə 20% təşkil etmişdir. İxrac 
kvotası müəyyən əmtəələrin ixracı 
üçün istehsalın, məhsulun göndəril-
məsinin müəyyən olunmuş həcmidir. 
Bu halda ixrac kvotasının tətbiqi milli 
və beynəlxalq səviyyədə, eləcə də qey-
ri-tarif və dünya ticarətində xarici iq-
tisadi fəaliyyətin tənzimlənməsi üzrə 
tədbirlərə aiddir.
Bəzi dövlətlərdə strateji əmtəələrin ix-
racını məhdudlaşdırmaq və ya daxili 
bazarda ayrı-ayrı əmtəə növlərinin 
tələb və təklifini tənzimləmək məqsə-
dilə ixrac kvotası tətbiq edilir ki, on-
ların sərbəst aparılması (ixracı) və bu 
əmtəələrin milli istehsalının həcmi 
dəyərindən müəyyən faizlə məhdud-

laşır.
Müəyyən edilmiş kvota çərçivəsində 
ixrac ona müvəkkil olan dövlət təşki-
latları tərəfindən verilən lisenziyalar 
əsasında həyata keçirilir. Lisenziya-
ların surəti xaricə əmtəələrin buraxıl-
ması üçün gömrük bəyannaməsinə 
əlavə olunur. Həmçinin, beynəlxalq 
çoxtərəfli və ya ikitərəfli ticarət saziş-
ləri ixrac kvotası üçün əsas ola bilər. 
Belə ki, ixrac kvotası hər hansı bir 
əmtəənin, məsələn Neft İxrac Edən 
Ölkələr Təşkilatı (OPEK) çərçivəsində 
neftin istehsalında və ixracında saziş 
iştirakçısı olan hər bir ölkənin payını 
müəyyən edən beynəlxalq sabitləşdi-
rici sazişlərə uyğun olaraq tətbiq edi-
lir. Kvotalar müəyyən ölkəyə bu və 
ya digər əmtəənin ixracının “könüllü” 
məhdudlaşdırılması haqqında sazişlər 
əsasında müəyyən edilir.
İxcac potensialının stimullaşdırılma-
sında ixrac tariflərindən istifadə böyük 
iqtisadi əhəmiyyət kəsb edir. Hazırda 
Azərbaycan Respublikasında ixrac ta-
rifinin istifadə edilməsi Azərbaycan 
bazarının ixrac potensialı üçün baza 
olan və valyuta daxilolmalarının əsas 
hissəsinə zəmanət verən malların nə-
zarətsiz ixracdan qorunmasını təmin 
etmək vəzifəsinə əsaslanır. 

Hacıyev Fazil Şöhlət oğlu, 
Azərbaycan Dövlət İqtisad 

Universiteti i.e.d. prof 

Azərbaycanda strateji yol xəritələrinin gerçəkləşməsində 
ixrac potensialının təhlili və inkişaf perspektivləri

UNEC-də “İslam Həmrəyliyi İli” çər-
çivəsində islam ölkələrinin diploma-
tik korpuslarının nümayəndələri ilə 
görüşlər davam edir.
Malayziyanın Azərbaycandakı fövqə-
ladə və səlahiyyətli səfiri Dato Ros-
lan Tan Sri Abdul Rahman UNEC-də 
olub. Rektor, professor Ədalət Mura-
dov qonağı Cənubi Qafqazın ən bö-
yük iqtisadyönümlü universitetində 
salamlamaqdan məmnun olduğunu 
bildirib. 2017-ci ilin ölkəmizdə “İslam 
Həmrəyliyi İli” elan edildiyindən bəhs 
edən rektor bunu dözümlülük, sülh, 
tolerantlıq və dünyəviləşmə ideyaları-
nın təbliğində dövlətin rolunu qabar-
dan əlamətdar hadisə adlandırıb. IV 
İslam Həmrəyliyi Oyunlarının 2017-ci 
ildə Bakıda keçirilməsi ilə bağlı qə-
rarın ölkəmizin islam həmrəyliyinin 
möhkəmləndirilməsi sahəsində növ-
bəti əməli addımlar atması üçün əlve-
rişli şərait yaratdığını qeyd edib.
Rektor səfirə UNEC-in tarixi, bey-
nəlxalq əlaqələri, ikili diplom proq-
ramları barədə məlumat verib. 
UNEC-in ölkədə dörd dildə təhsil 
verən və xaricdə filialı olan yeganə 
universitet olduğunu diqqətə çatdı-

rıb. Qonağa İnnovativ Biznes İnkuba-
torunun fəaliyyəti haqqında məlumat 
verən rektor uğurlu startap layihələ-
rindən söz açıb.
Səfir Dato Roslan Tan Sri Abdul Rahman 
Azərbaycanın Malayziya ilə diploma-
tik münasibətləri müstəqilliyini bərpa 
etdikdən sonra yaratdığını diqqətə çat-
dıraraq, iki ölkə arasında uğurlu əmək-
daşlıqdan söz açıb. Həmin vaxtdan eti-
barən sabit inkişaf xətti ilə tərəfdaşlıq 
səviyyəsinə yüksələn münasibətlərin 
bir çox mühüm hadisələrlə əlamətdar 
olduğundan bəhs edib.
Sonra diplomat UNEC tələbələri ilə 
görüşüb. UNEC-də olmaqdan məm-

nunluq duyduğunu ifadə edən səfir 
tələbələrə Malayziya barədə ətraflı 
məlumat verib. Ölkəsinin 1957-ci ildə 
müstəqillik qazandığını qeyd edərək, 
əhalisinin əksər hissəsinin müsəl-
manlardan ibarət olduğunu diqqətə 
çatdırıb. Malayziyanın Birləşmiş Mil-
lətlər Təşkilatının lider üzvlərindən 
biri olduğunu vurğulayan diplomat 
ölkəsinin Cənub-Şərqi Asiya Döv-
lətləri Assosiasiyasının da üzvü ol-
duğunu bildirib. Səfir Malayziyanın 
coğrafiyası, iqtisadiyyatı, pul vahidi, 
təhlükəsizliyi, texnologiyası, təhsil sis-
temi, turizm imkanları və mədəniyyəti 
haqqında geniş təqdimatla çıxış edib.

“Excelsior Hotel & Spa 
Baku” oteli aprel ayında 
mətbuatda işıqlanan mə-
lumatların sayına görə 
birinci yerə çıxıb. “Media 
Consulting & Services” 
şirkətinin apardığı araşdır-
maya görə, otelin fəaliyyə-
ti ilə bağlı mətbuatda 160 
məlumat işıqlanmışdır.
“Media Consulting & 
Services” şirkəti 10 televi-
ziya, 55 çap və 500 onlayn 
media daxil olmaqla 565 
-dən çox mənbədə işıq-
landırılan məlumatları 
say, xarakter və məzmun 
üzrə təhlil edərək, sektor-
lar üzrə şirkətlərin media 
reytinqini hesablayıb. 
“AtaHolding” Korporativ 

kommunikasiyalar şö bə-
sinin rəisi Dilarə Za ma-
nova qeyd edib ki,  “Ex-
celsior Hotel & Spa Baku” 
otelinin fəaliyyəti ilə bağlı 
aprel ayında mətbuatda 4 
pres-reliz işıqlandırılmış-
dır. Cari ilin aprel ayında 
otelin təşkilatçılığı ilə keçi-
rilən  “Baku Fashion 2017” 
moda tədbirində dizayner 
Günay Quliyevanın, dizay-

ner Re nara Şəmsiyevanın, 
dizayner Gülüm Əsədulla-
yevanın, Yekaterina Erenin 
və Liana Allahverdiyeva-
nın - «Fashion Lab» brendi 
və kolleksiyaları nümayiş 
olunmuşdur. Həmçinin, 
may ayında otelin təşkilat-
çılığı ilə 28 May - Respub-
lika gününə həsr edilmiş 
“Nə?, Harada?, Nə Vaxt?” 
intellektual oyunu keçi-

Dərc olunan materiallardakı fikirlər 
Azərbaycan dövlətinin mənafeyinə 

uyğun gəlməlidir. “İQTİSADİYYAT” 
qəzetinin kompüter mərkəzində yığılmış 

və səhifələnmiş, “Azərmedia” MMC 
mətbəəsində çap edilmişdir. Lisenziya: 

022201; İndeks: 0355; Tiraj: 3150

(əvvəli ötən saymızda)
“Ad Block Plus” rekla-
mının bloka salınması 
vasitəsinin müəllifi belə 
bir fikir söyləmişdir ki, 
bu istifadəçilərin bir çoxu 
ümumiyyətlə reklamın 
əleyhinə deyil və o, zəh-
lətökən olmasaydı, onu 
bloka salmazdılar və isti-
fadəçilərə onların tez-tez 
daxil olduğu saytlarda 
reklamın bloka salınması-
nı tövsiyə etmək üsulunu 
təklif etmişdir. 
İnternet reklamda fırıl-
daqçılıq.
İnternet reklamda fırıl-
daqçılığa aiddir:
-Dorvey digər saytlara 
müştəriləri yenidən is-
tiqamətləndirən mənasız 
(lakin “relevant”) məz-
munlu sayt və ya veb-sə-
hifədir;
-Yalançı sayt saxtalaşdırıl-
mış saytdır. Onlar bildirir-

lər ki, firma və ya klub-
ların saxta saytları, saxta 
internet-mağazalar, saxta 
klublar və s. deyillər.
Bir qayda olaraq, isti-
nadların köməyilə digər 
saytların irəliləyişi üçün 
yaradılır. 
Yalançı saytların əsas 
əlamətlərinə aiddir:
-Minimum informativ 
səhifələr;
-Adın olması (başlıqda 
ünvan təkrarlanır);
- Əlaqə informasiyasının 
olmaması: əlaqələr kimi 
yalnız əks əlaqə forması 
və ya pulsuz yeşikdə 
e-mail təqdim olunur. 
Hüquqi tənzimlənmə. 
1. Reklam haqqında möv-
cud olan ənənəvi hüquqi 
normalar internet rek-
lamını həmişə səmərəli 
tənzimləyə bilməz, çünki:
- bu normalar İnternet 
şəbəkəsinin texniki xüsu-

siyyətlərini nəzərə almır;
-yurisdiksiyanın (müha-
kimə hüququnun) müəy-
yən edilməsi çətinləşir 
(hansı ərazinin qanunve-
riciliyini təmin etmək);
- pozuculara nəzarət və 
onların məsuliyyətə cəlb 
olunması çətinləşir.
Son illər müxtəlif ölkələ-
rin qanunvericiliyin-
də İnternetdə reklamı 
tənzimləyən ixtisaslaşmış 
normalar yaranmışdır. 
“Reklam haqqında “Azər-
baycan Respublikası 
Qanununun 23-cü mad-
dəsi telekommunikasiya 
qurğuları və poçt göndə-
rişləri ilə yayılan reklama 
həsr edilmişdir. 
23.1. Telekommunikasiya 
operatoru və reklamveri-
ci ilə bağlanan müqavilə 
əsasında reklam yayım-
lana bilər. Telekommu-
nikasiya operatoru və ya 

provayderi reklamı yal-
nız abunəçi ilə bağlanan 
yazılı müqavilə əsasında 
reklamın göndərilməsi 
razılaşdırıldığı halda 
fərdi qaydada yayımlaya 
bilər. Telekommunikasiya 
operatoru və ya provayde-
ri abunəçiyə reklam gön-
dərilməsindən istənilən 
vaxt imtina etmək və ya 
abunəçiyə yalnız arzuladı-
ğı reklamın yayımlanması 
üçün imkan yaratmalı-
dır. Abunəçinin razılığı 
olmadan və ya Qanunun 
müddəalarına zidd olan 
reklamın göndərilməsi 
üçün telekommunikasiya 
operatoru və provayderi 
məsuliyyət daşıyır. 
23.2. Telekommunikasiya 
operatoru və ya provay-
deri məlumat üçün müra-
ciət edən abunəçinin 
sorğusuna cavab verdiyi 
andan reklam yayımlana 
bilər. Məlumat xidməti 
ödənişli olduqda, reklam 
yayımlanması arayışın 
dəyərinə daxil edilə 
bilməz. 
İnternet-reklam bazarı.
Azərbaycanda internet- 
reklam bazarı formalaş-
ma mərhələsindədir. Bu 
isə ayrıca mövzunun 
pred metidir. 

F.M.Qarayev, 
BDU-nun dosenti

müddətdir aqibəti maraqla 
gözlənilən Windows Phone-un 
istehsalının tamamilə dayan-
dırılacağı, Microsoftun inves-
tisiya hesabatı da təsdiqləndi. 
Microsoftun investisiya qoya-
cağı məhsulları sıralandığı son 
SEC sənədində Windows Pho-
ne-un yer almaması şirkətin 
ağıllı telefon istehsalından çə-
kiləcəyi iddialarını təsdiqlədi.
Microsoft bütün dünyadakı 

bazar payı  0,3%-ə geriləyən 
Windows Phone-un istehsalı-
nı iyunun sonuna qədər tama-
milə dayandıracaq.
Microsoft-un 2015-ci ilin ilk 
rübündə 1,4 milyard dollara 
çatan cib telefonu gəlirlərinin 
ötən ilin eyni dövründə 735 
milyon dollara gerilədiyi, ötən 
həftə dərc olunan hesabata 
görə isə, bu ilin ilk rübündə 
gəlirlərin rekord səviyyədə 
aşağı düşərək 5 milyon dolları 

gördüyü qeyd edilib.
 Microsoft CFO-su Amy Hood 
bu il telefon bazarından əldə 
etdikləri gəlirin "əhəmiyyət-
siz miqdarda" olduğunu bil-
dirərkən, şirkətin ağıllı tele-
fon istehsalı üçün büdcəsinin 
tükəndiyini deyib.
Microsoft keçən il Windows 
Phone-un bazar payının  1%-
dən aşağı düşməsinin ardın-
dan 1850 nəfəri ixtisar edəcə-
yini bildirmişdi.

Uzun müddətdir ki, maliyyə 
böhranı yaşayan İtalyanın avi-
aşirkəti "Alitalia" 10 ildə ikinci 
dəfə iflasını açıqlayıb.
51%-i İtalyanın CAI,  49%-i isə 
Birləşmiş Ərəb Əmirliklərinin 
"Etihad" Hava Yollarına aid 
olan "Alitalia"nın idarə heyəti 

keçirdikləri iclasda 
iflas qərarı veriblər.
Həmkarlar İttifaqı-
nın 1600 nə fərin iş-
dən çıxarılmasına 
qarşı başladığı tətil 
səbəbindən bö yük 
maliyyə itkisi yaşa-
yan və 2 milyard av-
roluq yenidən qur ma 
planı işçiləri tərəfin-

dən rədd edilən "Alitalia"nın 
səhmdarları hökumətdən qəy-
yum tələb etmək məsələsində 
razılaşıb. 2008-ci ildə də iflas 
edən “Alitalia”, 2014-də də ifla-
sın astanasına gəlib və hökumə-
tin dəstəyi ilə 49%-i "Etihad"a 

satılmışdı. Şirkətin hökumət-
dən son 10 ildə 7 milyard avro 
dəstək almasına baxmayaraq, 
zərərlərini ödəmədiyi bildirilir. 
Hökumət tərəfindən təyin edi-
ləcək qəyyum 6 ay ərzində şir-
kətin yenidən qurulmasına, sa-
tışına və ya bağlanmasına qərar 
verə bilər.
Şirkətdən edilən açıqlamada 
iflas qərarına baxmayaraq, 
plan laşdırılan reyslərdə bir 
də yişiklik olmayacağı bildiri-
lib. "Ryanair" və "Easyjet" kimi 
rə qibləri qarşısında geriləyən 
"Alitalia" 94 nöqtəyə həftədə 
4200 uçuş həyata keçirir.

07.02.1992-ci il tarixdə Texniki İnventarlaşdırma və Mülkiyyət Hüquqlarının Qeydiyyatı İdarəsinin 
arxiv fondu tərəfindən Bakı şəhəri, Xəzər rayonu, Şüvəlan  qəsəbəsi, Almaz İldırım küçəsi ev 18 
ünvanında yaşayan Həsənova Ədilə Əlibala qızının adına olan Kupça itdiyi üçün etibarsız sayılsın.

